
REGULAMENTU 

DE SU CONSÌGIU COMUNALE 
Aprovadu cun Delìbera de CC n° 41 de su 11/09/2015 e mudada cun Delìbera CC n° 47 de su 25/11/2016 

Parte I 

ORGANIZATZIONE 

DE SU CONSÌGIU COMUNALE 

Capo I 

DISPOSITZIONES GENERALES 

 
Art. 1 

REGULAMENTU - FINALIDADE 

 
Su funtzionamentu de su Consìgiu Comunale est disciplinadu dae su Decretu Legislativu 18 de 

austu de su 2000 n. 267, dae s’istatutu e dae custu regulamentu chi acumprint cantu apostìvigat  

s’Art. 7 de s’ordinamentu de sas autonomias locales. 

Cando durante sas adunàntzias si presentant situatziones chi non sunt disciplinadas dae sa lege, dae 

s’istatutu e dae custu regulamentu, sa detzisione est adotada dae su Sìndigu, in calidade de Presidente 

de s’òrganu consiliare (o puru: dae su Presidente de su Consìgiu Comunale), ispirende·si a sos 

printzìpios generales de sos ordinamentos mentovados in antis, intesu su parre de su Segretàriu  

comunale. 

 
Art. 2 

INTERPRETATZIONE DE SU REGULAMENTU 

 
Sas anomalias pesadas dae sos Consigeris comunales a fora de sas adunàntzias, relativas a 

s’interpretatzione de normas de custu regulamentu devent èssere presentadas, in forma iscrita, a su 

Sìndigu.  

Su Sìndigu incàrrigat deretu su Segretàriu comunale de istruire sa pràtica cun su parre suo e sutaponet sa 

matessi, in su tempus prus curtzu, a su Consìgiu Comunale, chi detzidit cun votu a favore de sa 

majoria de sos consigeris assignados. 

Sas anomalias pesadas dae sos Consigeris comunales durante s’adunàntzia, relativas a 

s’interpretatzione de normas de custu regulamentu de aplicare pro tratare sos argumentos iscritos 

in s’òrdine de sa die, sunt sutapostas in forma iscrita a su Presidente. Issu suspendet pro pagu sa 

setziada pro esaminare e risòlvere sas etzetziones de pesare. Cando sa solutzione non resurtet 

possibile luego, su Presidente, torrados a comintzare sos traballos de su Consìgiu, agiornat sa setziada 

a un’àtera data o puru crastinat s’argumentu ogetu de s’anomalia a s’adunàntzia imbeniente. In sas dies 

chi sighint inghitzat sa protzedura de sa cale a su segundu comma. S’interpretatzione de sa norma at 

valididade permanente e in mèritu a sa matessi non sunt ammìtidas a esàminu àteras anomalias.  

 

 

Art.3 

DURADA IN CÀRRIGA DE SU CONSÌGIU 

 
1. Su Consìgiu Comunale comintzat s’atividade sua cun sa cunvàlida de sos Consigeris eletos e 

abarrat in càrriga finas a s’eletzione de su Consìgiu nou, limitende·si, posca de sa publicatzione de 

su decretu de convocatzione de sos comìtzios eletorales, a adotare sos atos urgentes e chi non si 

podent prorogare. Sa valutatzione chi bi siant sos presupostos de s’urgèntzia e de 

s’improrogabilidade, est de cumpetèntzia de su consìgiu matessi. 

2. Sunt cunsiderados atos urgente e chi non si podent prorogare: 

- Sas mudaduras de bilàntziu cunsideradas urgentes; 

- Sa ratìfica de sas deliberatziones de urgèntzia adotadas dae sa Giunta Comunale; 

- Sas mudaduras, integratziones, acraramentos rechestos dae òrganos collegiales de 

controllu apòsitos, vigilàntzia, garàntzias;  

- Onni àteru provedimentu de cumpetèntzia de su Consìgiu Comunale chi su matessi decraret 

urgente e improrogàbile. 

 
Art. 4 

SA SEDE DE SAS ADUNÀNTZIAS 

 
Sas adunàntzias de su Consìgiu si faghent, de sòlitu, in sa sede comunale, in una sala 

tzìvica ammaniada a manera apòsita.  

Sa parte printzipale de sa sala, ammobiliada cun dignidade e atretzada a manera adecuada, est 

destinada a sos cumponentes su Consìgiu Comunale e a su Segretàriu. Unu tretu apòsitu est 

reservadu a su pùblicu, assegurende a su matessi sa possibilidade de sighire, in sa manera mègius 

sos traballos de su Consìgiu. 

Su Sìndigu apostìvigat chi s’adunàntzia de su Consìgiu si fatzat a manera etzetzionale in logu 

diferente dae sa sede comunale, cando custu siat netzessàriu dae s’inagibilidade o non 

disponibilidade de sa sede matessi, o siat motivadu dae resones de caràtere sotziale chi faghent 

ritènnere oportuna sa presèntzia de su Consìgiu in sos logos in ue s’averìguant situatziones 

particulares, esigèntzias e avenimentos chi rechedint s’impinnu e sa solidariedade generale de sa 

Comunidade.  

Sa sede in ue si faghet s’adunàntzia de su Consìgiu comunale devet èssere semper indicada in s’avisu de  

cunvocatzione. 

Sa die in sa cale si faghet s’adunàntzia a s’esternu de sa sede est mustrada sa bandera de s’Istadu, de 

s’Unione Euròpea e a manera dàbile cussa de su Comune. 

A parte de intro de sa sala Comunale devet èssere mustradu su gonfalone Comunale. 

 

 

 

Cabu II 

SU PRESIDENTE 

 
ART. 5 

CONSIGERI ANTZIANU –MAJORIA E MINORIA/OPOSITZIONE 

 
In òrdine a sas dispositziones prevìdidas dae custu regulamentu e a sas funtziones a custu 

atribuidas, su Consigeri antzianu est sebestadu in cussu chi at àpidu su nùmeru prus artu de 

preferèntzias, in casu de votos che pare, est cunsideradu cussu prus antzianu de edade. 

Pro sas punnas de custu Regulamentu pro majoria si devent cunsiderare sos consigeris chi 

faghent parte de sos grupos formados dae sos eletos in listas chi in su momentu de sa 

consultatzione eletorale no ant benefitziadu de su prèmiu de majoria.  

 
ART. 6 

PRESIDÈNTZIA DE SAS ADUNÀNTZIAS 

 
Su Sìndigu est su Presidente de sas adunàntzias de su Consìgiu Comunale e podet puru èssere 

nominadu presidente de su Consìgiu unu consigeri de majoria votadu a manera apòsita durante 

sa setziada consiliare. 

In casu de ausèntzia o impèdumu de su Sìndigu, sa presidèntzia est in cabu a su Vitze Sìndigu 

e si puru custu est ausente o apat impèdumu, dae sos àteros Assessores cunforma a s’òrdine 

dadu dae s’edade.  

Art. 7 
ATRIBUTZIONES DE SU PRESIDENTE DE SU CONSÌGIU 

 

Su Presidente rapresentat su Consìgiu e nd’est su faeddadore ufitziale. 

Su Presidente de su Consìgiu: 

a) cùnvocat su Consìgiu, lu presedit e nde dirigit sos traballos, vìgilat subra de s’òrdine de 

sa dibata e de sa votatzione; 

b) aberit e serrat sa setziada de su Consìgiu, dat sa paràula ; 

c) giuigat chi sos atos istrutores de sos testos de deliberatzione presentados pro s’esàminu de su 

Consìgiu siant cumpridos; 

d) ponet e pretzisat sos tèrmines de sas propostas de arresonare e de votare; 

e) dat su resurtadu de sas votatziones; 

f) assegurat s’òrdine de sas setziadas e sa regularidade de sas dibatas; 

g) podet tasire o sessare sa setziada; 

h) podet ordinare chi dae s’àula nche siat catzadu su consigeri chi, mancari avisadu duas bortas, 

sigat a non respetare su regulamentu; 

i) podet ordinare chi nche siat catzadu chie si siat dae su pùblicu chi diat infadu a s’acumprida de 

sa setziada; 

l) trasmitit a sas commissiones referentes sos progetos de regulamentu e sas propostas de atos e 

pruvidimentos de cumpetèntzia de su Consìgiu; 

m) coordinat sas atividades de sas Commissiones Consiliares; 

n) cùnvocat, presedit e dirigit sos traballos de sa Cunferèntzia de sos cabos grupu; 

 
Est de cumpetèntzia de su Presidente puru s’esertzìtziu de sas atividades chi sighint: 

a) sa vigilàntzia subra de su respetu de su deretu de atzessu pro su chi pertocat sos atos de 

cumpetèntzia de su Consìgiu; 

b) s’amparu de sos deretos e de sos mandos de sos consigeris e sa garàntzia de s’esertzìtziu 

efetivu de sas funtziones issoro; 

c) assegurare un’informatzione adecuada e preventiva a sos Grupos consiliares, a sas 

Commissiones e a sos consigeris subra de sas chistiones sutapostas a su Consìgiu.  

 
Su Presidente de su Consìgiu, intesa sa Cunferèntzia de sos Cabos grupu, podet delegare consigeris 

sìngulos a sighire argumentos ispetzìficos de importu particulare. 

Su Presidente de su Consìgiu, cun riferimentu a sas resursas atribuidas a su Consìgiu matessi, 

pregonat diretivas cun sa punna de s’atuatzione o redatzione de sos programmas de funtzionamentu 

de su Consìgiu, impreende sa cunferèntzia de sos cabos grupu comente òrganu de consultatzione.  

Su Presidente de su Consìgiu autorizat sos consigeris comunales chi, cunforma a su mandadu issoro 

andent in missione, cunforma a cantu prevìdidu dae s’artìculu 84 de su D. Lgs. N. 267/2000. 

Su Presidente de su Consìgiu pro sas missiones pròpias, pro sas cales no est netzessària 

autorizatzione apòsita, at deretu a su rembursu de sas ispesas e a s’indennidade de missione 

subra de sa base de sa presentada de una decraratzione pagu prus o mancu de sa durada e de sa 

punna de sa missione, acumpangiada dae documentatzione apòsita. Su Presidente, subraintendet, 

puru, de acordu cun su Dirigente prepostu, a su funtzionamentu de s’istrutura de suportu a s’atividade de 

su Consìgiu e de sas commissiones suas, e puru de sos grupos consiliares. 

 
ART. 8 

COSTITUTZIONE DE SOS GRUPOS CONSILIARES 
 

Sos Consigeris formant sos Grupos Consiliares, chi de sòlitu currispondent a sas listas in sas cales 

sunt istados eletos. 

Sos grupos si costituint, a su comintzu de onni mandadu amministrativu, intre de deghe dies dae 

sa proclamatzione de sos eletos, cun comunicatzione iscrita a su Presidente e a su Segretàriu 

Comunale, chi cuntenet: 

a) sa denumenatzione de su Grupu; 

b) sos nùmenes de sos cumponentes; 

c) sa dessinatzione de su Cabu grupu  e de su Vitze Cabu grupu. 

In casu chi non siat dessinadu su cabu grupu sas funtziones de su matessi sunt acumpridas dae su 

consigeri antzianu sebestadu in s’àmbitu de su Grupu.  

Cunforma a sa norma, onni grupu consiliare est costituidu dae a su mancus duos consigeris. Su 

grupu podet èssere costituidu dae unu Consigeri ebbia s’est s’ùnicu eletu de lista chi at 

partetzipadu a sa votatzione eletorale. 

Formant unu grupu mistu, cunforma a sa norma costituidu dae a su mancus duos consigeris: 

a) sos consigeris chi no apant decraradu s’adesione pròpia a perunu de sos Grupos consiliares 

costituidos a norma de sos commas pretzedentes; 

b) sos consigeris chi siant essidos dae unu Grupu, pro sèberu issoro o ca nche los ant 

catzados dae su Grupu, e non siat istados istrangiados in un’àteru grupu. 

 
Onni consigeri podet fàghere parte de unu Grupu diferente dae cussu chi currispondet a sa lista in 

sa cale est istadu eletu, fata chi siat in antis una decraratzione in su Consìgiu o comunicatzione 

iscrita a su Presidente de s’Assemblea e chi siat atzedada dae su grupu a su cale si cheret 

assotziare. 

Onni grupu comùnicat luego a su Presidente de su Consìgiu, chi nde dat comunicatzione a sos 

Consigeris, sa dàbile mudadura de su cabu grupu. Su Presidente de su Consìgiu pruvidit a 

trasmìtere sa comunicatzione a su Sìndigu e a su  Segretàriu generale. 

Onni consigeri comùnicat luego a su presidente de su Consìgiu sa dàbile adesione a unu Grupu 

diferente dae cussu originàriu. 

Su Presidente de su Consìgiu risolvet sos chertos chi pertocant sa costitutzione de sos Grupos 

Consiliares. 

 
ART. 9 

COMMISSIONES CONSILIARES PERMANENTES 

 
Su Consìgiu Comunale, pro totu sa durada in càrriga, podet costituire intro de a issu 

Commissiones permanentes, detzidende su nùmeru e sas cumpetèntzias determinende sa 

cumpositzione numèrica issoro. Sas Commissiones sunt costituidas cun deliberatzione apòsita 

istitutiva - art. 12 comma 1 de s’Istatutu Comunale. 

Sas commissiones permanentes sunt costituidas dae Consigeris comunales chi rapresentant, cun 

critèriu proportzionale, a manera cumplessiva totu sos grupos e sunt nominados dae su Consìgiu 

cun votatzione a manera crara subra de sa base de sas dessinnatziones fatas dae onni grupu.  

In casu de dimissiones, decadèntzia o àteru motivu chi cajonat a manera netzessària su càmbiu 

de unu Consigeri, su grupu consiliare de apartenèntzia dessinnat pro mèdiu de su Cabu grupu 

suo, un’àteru rapresentante e su Consìgiu  Comunale protzedit a su càmbiu. 

A sas Commissiones permanentes partètzipant, sena deretu de votu, su Sìndigu e sos membros de 

sa Giunta Comunale cumpetentes pro matèria; a sas setziadas partètzipant, si invitados, sos 

funtzionàrios a sos cales apartenit sa responsabilidade istrutòria de sas pràticas.  

 
Art. 10 

PRESIDÈNTZIA E CUNVOCATZIONE DE SAS COMMISSIONES 

 
Su Presidente de onni Commissione permanente est eletu dae sa matessi in su sinu pròpiu, cun 

votatzione crara, a majoria de sos votos de sos cumponentes. Si sa Commissione diat acumprire 

funtziones de controllu e garàntzia, sa Presidèntzia est atribuida a unu Consigeri, espressadu dae 

sos grupos consiliares de minòria.  

S’eletzione de su Presidente b’est in sa prima reunione de sa Commissione chi si faghet, 

cunvocada dae su Sìndigu, intro de binti dies dae cussu in su cale est divènnida esecutiva sa 

deliberatzione de nòmina.  

In casu de ausèntzia de su Presidente lu sostituit su cumponente de sa Commissione dessinnadu 

dae su matessi a esertzitare, in custu casu, sas funtzione de vicàriu. Custa dessinnatzione est fata 

e comunicada dae su presidente de sa Commissione in sa prima setziada imbeniente a cussa de 

sa nòmina sua.  

Su presidente comùnicat a su Sìndigu sa nòmina pròpia e sa dessinnatzione de su consigeri vicàriu 

intro de chimbe dies dae s’adotzione de sos pruvidimentos relativos.   

Su presidente cùnvocat e presedit sa Commissione, apostivighende sa data de sas adunàntzias e sos 

argumentos de tratare in onniuna de custas. 

Sa cunvocatzione est fata dae su Presidente puru posca de una rechesta iscrita, cun s’indicatzione de sos 

argumentos de tratare, indiritzada a su matessi dae membros de sa commissione, espressada de grupos 

consiliares chi rapresentant a su mancus una de tres partes de sos Consigeris comunales assignados. Sa 

reunione si faghet intro de deghe dies dae cussu imbeniente a sa presentada de sa rechesta a su 

protocollu generale de su Comune. 

Sas cunvocatziones de sas cales a sos commas pretzedente sunt comunicadas cun avisu iscritu, chi 

cuntenet s’indicatzione de sa die, in ue at a èssere sa reunione e s’òrdine de sos argumentos de tratare, 

de imbiare a sos cumponentes de sa commissione, in su domitzìliu issoro, a su mancus duas dies 

lìberas in antis de cussu in su cale b’at a èssere s’adunàntzia. De sa cunvocatzione est dada 

comunicatzione, intro de su matessi tèrmine, a su Sìndigu e a sos Assessores delegados a sas matèrias 

de tratare in sa reunione, de sa cale est imbiadu s’òrdine de sos traballos.  

 

Art. 11 

FUNTZIONAMENTU DE SAS COMMISSIONES CONSILIARES PERMANENTES 

 
Sa reunione de sa Commissione consiliare permanente est vàlida cando sunt presentes sos cumponentes 

de grupos consiliares chi rapresentant a su mancus sa metade de sos Consigeris in càrriga.  

Sas setziadas de sas Commissiones sunt pùblicas. A sos traballos podent assìstere sos tzitadinos e sos 

rapresentantes de sos òrganos de informatzione.  Su presidente cùnvocat sa Commissione in setziada 

segreta solu pro tratare sos argumentos chi pertocant apretziamentos de su cumportamentu e de sa 

moralidade de pessones o cando sa publitzidade de s’adunàntzia potzat cajonare dannu grae a sos 

interessos de su Comune. 

Su Sìndigu e sos membros de sa Giunta podent partetzipare semper, cun facurtade de relata e 

interbentu in sa dibata de sos argumentos a s’òrdine de sos traballos, a sas reuniones de totu sas 

Commissiones. Pro s’esàminu de sos argumentos ispetzìficos sas Commissiones podent 

cumbidare a partetzipare a sos traballos pròpios Organismos assotziados, rapresentantes de 

fortzas sotziales, polìticas, econòmicas, espressadas rapresentativas de sa Comunidade locale. 

 
Art. 12 

FUNTZIONES DE SAS COMMISSIONES CONSILIARES PERMANENTES. 
 

Sas Commissiones permanentes costituint articulatziones de su Consìgiu Comunale e esèrtzitant sas 

funtziones issoro partetzipende a sos còmpitos de indiritzu e controllu polìticu amministrativu a su 

matessi atribuidos pro mèdiu de sa valutatzione in antis de sos atos de programmatzione e  

pianificatzione operativa e finantziària e s’aprufundimentu de sos resurtados periòdicos de su 

controllu de sa gestione currente e de sos investimentos.  Podent èssere incarrigadas dae su 

consìgiu de fàghere chircas pro connòschere relativas a su funtzionamentu de sos servìtzios, a 

s’atuatzione de sos programmas, progetos e interbentos, a sa gestione de aziendas, istitutziones e 

àteros organismos dipendentes dae su Comune. 

Sas Commissiones pruvidint a s’esàminu de sas funtziones de sas cales a su comma pretzedente 

a sa lestra, dende·nde comunicatzione a su Consìgiu cun relatas imbiadas a su Sìndigu e dae 

custu acraradas in s’assemblea consiliare. De acordu cun su Sìndigu podet riferire a 

s’adunàntzia su Presidente de sa Commissione. Sos resurtados de sas chircas de connoschèntzia 

sunt riferidos dae su Presidente a sa Commissione, intro su tèrmine               apostivigadu dae su 

Consìgiu pro s’acumprida de s’incàrrigu. 
Allegadu a sa delìbera de C.C. n. 41 de s’ 11/09/2015 

Sas commissiones ant potestade de initziativa pro sa presentada de propostas de deliberatziones e 

motziones in s’àmbitu de sas matèrias de cumpetèntzia issoro. Sas propostas in relata sunt imbiadas a 

su Sìndigu, chi trasmitit a su Segretàriu Comunale pro s’istrutòria. Cando s’istrutòria si congruit cun 

su parre de regularidade contàbile e sos parres a favore prevìdidos dae su mentovadu Art. 49 de su 

decretu legislativu n. 267/2000, sa proposta est insertada in s’òrdine de sos traballos de sa prima 

adunàntzia e sos parres sunt – totu o in parte - contràrios, s’est imbiada dae su Sìndigu a sa 

Commissione chi la podet propònnere torra solu a pustis de s’adecuamentu de sos contenutos a 

sas osservatziones fatas dae sos òrganos tècnicu-amministrativos e bastat chi siat assegurada sa 

cobertura finantziària.  

 
Art. 13 

SEGRETERIA DE SAS COMMISSIONES CONSILIARES PERMANENTES 

VERBALAS DE SAS SETZIADAS – PUBLITZIDADE DE SOS TRABALLOS. 

 
Sas funtziones de Segretàriu de sa Commissione sunt acumpridas dae su dipendente comunale 

dessinnadu dae su responsàbile de su servìtziu. Tocat a su segretàriu organizare chi luego siant 

imbiados sos avisos de cunvocatzione, contivigiare chi s’ammànient sos atos de sutaporre a sa 

Commissione e su depòsitu issoro fatu in antis. Su Segretàriu pruvidit a onni àteru 

acumprimentu netzessàriu e cunsighente a su funtzionamentu de sa Commissione. Redatzionat 

su verbale de sas adunàntzias chi est sutascritu dae su matessi e dae su Presidente de sa 

Commissione e depositadu cun sos atos de s’adunàntzia. Sos verbales sunt aprovados in 

s’adunàntzia imbeniente a cussa a sa cale si riferint, cun dàbiles emendamentos rechestos dae 

sos membros interessados. 

Còpias de sos verbales de sas adunàntzias de sas Commissiones sunt trasmìtidas a su Sìndigu e 

a su Segretàriu comunale e sunt depositadas, puru pro estratu, in sos fascìcolos de sos atos 

deliberativos a sos cales si riferint, a manera chi potzant èssere consultados dae sos Consigeris 

comunales. Custu depòsitu at caràtere obligatòriu. Su Sìndigu informat sa Giunta de sos 

contenutos de su verbale e su Segretàriu comunale sinnalat a sos responsàbiles de sos servìtzios 

interessados, indiritzos, osservatziones, rilievos relativos a cantu de cumpetèntzia issoro. Sos 

verbales de sa Commissione chi tratat sas matèrias finantziàrias, sos bilàntzios, su controllu de 

gestione, sos investimentos, sunt trasmìtidos a su revisore de sos Contos. 

 
Capo III 

COMMISSIONES ISPETZIALES 

 
Art. 14 

COMMISSIONES DE ISCUMBATA RESERVADA 
 

Su Consìgiu Comunale, a majoria assoluta de sos cumponentes suos, podet istituire in sinu suo 

Commissiones de iscumbata reservada subra de s’atividade de s’Amministratzione, puru 

cunforma a sas sinnalatziones fatas dae su Revisore de sos Contos. 

Sa deliberatzione chi costituit sa Commissione definit s’ogetu e s’àmbitu de s’iscumbata e su 

tèrmine pro la congruire e riferire a su Consìgiu comunale. De sa Commissione faghent parte 

rapresentantes de totu sos grupos. In su pruvidimentu de nòmina, adotadu cun votatzione a manera 

ladina, est dessinadu su coordinadore. 

Sa Commissione at totu sos poderios netzessàrios pro s’acumprida de s’incàrrigu. Subra de 

rechesta de su coordinadore su Segretàriu comunale ponet a disponimentu de sa Commissione 

totu sos atos, puru de natura reservada, chi pertocant s‘ogetu de s’iscumbata o ligados a su 

matessi.  

Pro achisire totu sos elementos de connoschèntzia netzessàrios pro s’acumprida de s’incàrrigu 

retzidu, sa Commissione podet fàghere ascurtare su Sìndigu, sos cumponentes de su Consìgiu e 

de sa Giunta, de su Revisore, de su Segretàriu comunale, de sos responsàbiles de sos ufìtzios e 

de sos servìtzios e de sos dipendentes issoro, de sos rapresentantes de su Comune in àteros entes 

e organismos. Sos sugetos cumbidados a èssere ascurtados si devent presentare. Sa 

cunvocatzione e sos resurtos abarrant reservados finas a sa presentatzione a su Consìgiu, de sa 

C
o
m
u
n
e
 
d
i
 
M
a
r
a
 
-
 
P
r
o
t
.
 
n
.
 
0
0
0
4
3
4
3
 
d
e
l
 
2
5
-
1
1
-
2
0
2
5
 
-
 
a
r
r
i
v
o



8 
 

relata de sa Commissione. Finas a tando sos cumponentes de sa Commissione e sos sugetos intesos 

sunt vinculados a su segretu de ufìtziu e a sas leges in vigèntzia. 

Sa redatzione de sos verbales de sas Commissiones, est fata dae unu funtzionàriu comunale 

incarrigadu, cunforma a sa proposta de su coordinadore, de sa matessi Commissione. 

In sa relata a su Consìgiu sa Commissione esponet sos fatos averiguados e sos resurtados de sas  

iscumbatas acumpridas, a fora de comunicatziones e riferimentos achisidos durante s’ascurtu e 

s’iscumbata chi non sunt sos resurtados a manera dereta o non dereta, ligados cun s’àmbitu de sa matessi: 

pro sos matessi est mantènnidu su segretu de ufìtziu de su cale a su comma pretzedente su de bator.  

Su Consìgiu comunale, reconnotos sos atos de sa relata de sa Commissione, adotat sos 

pruvidimentos chi cunsighint si de cumpetèntzia sua o, in casu diferente, espressat a su Sìndigu 

sos orientamentos pròpios in mèritu a sas deliberatziones chi cussa at a dèvere adotare intro de 

unu tèrmine apostivigadu in antis.   

Cun sa presentada de sa relata a su Consìgiu congruit s’atividade pròpia e est isorta. Sos atos e 

sos verbales benint cunsignados dae su coordinadore a su Segretàriu comunale chi dat sa retzida 

e nde contivìgiat sa remonidura in s’archìviu de s’Ente. 

 
Art. 15 

COMMISSIONES DE ISTÙDIU E CONSULTAS 
 

Su Consìgiu Comunale podet costituire commissiones temporàneas cun s’incàrrigu de istudiare 

pianos e programmas de rilevàntzia particulare pro sa comunidade locale, incluidos tra sas 

cumpetèntzias a su matessi atribuidas dae sas leges e dae s’istatutu. De sas commisiones de 

istùdiu  ant a fàghere parte sos rapresentantes de totu sos grupos, e puru sos dipendentes comunales o 

espertos esternos de esperièntzia cumproada in sas matèrias de tratare, seberados dae su Consìgiu 

Comunale in sa deliberatzione cun sa cale si costituit sa Commissione matessi. Su Consìgiu 

apostìvigat sos tempos de traballu intro de sos cales sa Commissione devet congruire sos traballos.  

Su presidente de sa Commissione riferit a su Consìgiu, a manera periòdica subra de s’avantzamentu 

de sos traballos e sutaponet a su matessi, a sa congruida de s’incàrrigu, sa relata e sos atos chi 

costituint s’istùdiu fatu.  

Est reconnotu su traballu de sas consultas de s’ente, sas cales acumprint atividade de 

collaboratzione consultiva de agiudu a s’indiritzu e a fase gestionale de sos setores diferentes e 

interbentos de cumpetèntzia de s’ente matessi. S’acumprida de custu comma est disciplinada 

dae sa delìbera de istitutzione in relata. 

 
Capo IV 

SOS CONSIGERIS ISCRUTADORES 

 
Art. 16 

DESSINATZIONE E FUNTZIONES 
 

A su comintzu de onni argumentu in ue siat prevìdida sa votatzione in forma segreta, su presidente 

dessinnat tres Consigeris, tra sos prus giòvanos cunforma a sa norma, dende·lis funtziones de 

iscrutadores. Sa minoria devet èssere semper rapresentada, cun unu consigeri pròpiu, tra sos 

iscrutadores. 

S assistèntzia de sos iscrutadores est obligatòria pro sas votatziones a iscrutìniu segretu. Assistint su  

Presidente in sa verìfica de sa valididade de sas ischedas e in su contègiu de sos votos.  

In su verbale de sas adunàntzias devet resurtare pro cales deliberatziones su resurtadu de sa 

votatzione est istadu averiguadu cun s’interbentu de sos Consigeris iscrutadores. 

 
 

Parte II 

SOS CONSIGERIS COMUNALES 

Cabu I  

NORMAS GENERALES 

Art. 17 

RESERVA DE LEGE 

 
S’eletzione de sos Consigeris comunales, sa durada in càrriga issoro, su nùmeru de sos Consigeris 

atribuidu a su Comune e sa positzione giurìdica issoro sunt regulados dae sa lege. 

 
Cabu II 

COMINTZU E SESSADA DE SU MANDADU ELETIVU 

 
Art.18 

INTRADA IN CÀRRIGA - CUNVÀLIDA 

Sos Consigeris comunales intrant in càrriga a s’atu de sa proclamatzione de s’eletzione issoro dae 

parte de su Presidente de s’òrganu eletorale prepostu, cunforma a s’ordinamentu eletorale 

amministrativu in vigèntzia, o puru, in casu de sostitutzione, agigu chi su Consìgiu apat adotadu sa 

deliberatzione relativa. In sa prima adunàntzia imbeniente a s’eletzione su Consìgiu comunale, in 

antis de deliberare subra de cale si siat argumentu, devet esaminare sa conditzione de sos eletos e 

decrarare, cun s’osservàntzia de sas modalidades iscritas in antis, sa no elegibilidade de cussos 

pro sos cales b’at una de sas càusas de inelegibilidade o de incumpatibilidade prevìdidas dae sa 

lege  23 de abrile de su 1981 n. 154 e mudaduras imbenientes, protzedende deretu a su càmbiu 

issoro. Est prevìdida una votatzione ùnica pro totu sos eletos elegìbiles, mentres si faghent 

votatziones diferentes pro sos casos relativos a sos eletos pro sos cales bi siat una de sas càusas de 

inelegibilidade o de incumpatibilidade. In casu de sessada imbeniente, pro cale si siat càusa, dae sa 

càrriga de Consigeri comunale, si protzedit a su càmbiu, cunvalidende s’eletzione de cussu chi in sa matessi 

lista at àpidu su nùmeru prus artu de preferèntzias pustis de sos eletos, fatu in antis s’atzertamentu chi non bi 

siant càusas de inelegibilidade e incumpatibilidade prevìdidas dae sa lege 23 de abrile de su 1981, n. 154 e 

mudaduras imbenientes. 
Art. 19 

DIMISSIONES 
 

Sas dimissiones dae sa càrriga de consigeri sunt indiritzadas a su consìgiu e devent èssere leadas 

deretu a su protocollu de s’ente cunforma a s’òrdine de tempus de sa presentatzione. Custas non 

si podent revocare, non netzèssitant de averiguamentu e sunt luego eficatzes. Su consìgiu, intro 

e no a fora de deghe dies protzedit a su càmbiu de sos consigeris dimissionàrios cun àtera 

deliberatzione sighende s’òrdine de presentatzione de sas dimissiones comente resurtat dae su 

protocollu. Non si protzedit a su càmbiu si in casu mai, essende·bi sas cunditziones, si diat 

dèvere protzèdere a sa sessada de su consìgiu. No est prevìdidu chi sa comunicatzione de 

dimissiones siat integrada dae motivatziones. Si custas bi sunt devent èssere fatas a manera 

crara e esplìtzita. 
Art. 20 

DECADÈNTZIA E RIMOTZIONE DAE SA CÀRRIGA 

Si durante su mandadu si relevet s’esistèntzia de una càusa de inelegibilidade chi bi fiat in antis 

a s’eletzione e non remòvida in sos tèrmines e in sas maneras prevìdidas dae s’Art. 2 de sa lege 

23 de abrile de su 1981 n. 154, su Consìgiu comunale pronùntziat sa decadèntzia dae sa càrriga de 

Consigeri (o de Sìndigu) interessadu cunforma a s’art. 9 su de duos de su T.U. 15 de maju de su 1960 

n. 570. 

Cando a manera imbeniente a s’eletzione s’averìguet calicuna de sas cunditziones prevìdidas dae sa 

lege 23 de abrile de su 1981 n. 154 e mudaduras imbenientes comente càusa de inelegibilidade  o 

puru bi siat a su momentu de s’eletzione o si nd'averìguet a manera imbeniente calicuna de sas 

cunditziones de incumpatibilidade prevìdidas dae sa lege mentovada in antis,  
Allegadu a sa delìbera de C.C. n. 41 de su 11/09/2015  

su Consìgiu, de su cale s’interessadu faghet parte, bi la contestat e ativat sa protzedura, si sa 

cunditzione de inelegibilidade o de incumpatibilidade resurtat remòvida, su Consìgiu l’averìguat sena 

adotare provedimentos in sos cunfrontos de su Consigeri interessadu. In casu contràriu lu decrarat 

decàdidu. 

Sos cumponentes de s’Òrganu consiliare podent èssere remòvidos dae sa càrriga cando faghent 

atos contàrios a sa Costitutzione; o pro graes e sighidas violatziones de lege o pro graes motivos 

de òrdine pùblicu; o cando siant acusados de unu de sos reatos prevìdidos dae sa lege 13 de 

cabudanni de su 1982, n. 646 o sutapostos a mesura de preventzione o de seguresa, cunforma a 

cantu apostivigadu dae s’Art. 40 de sa lege 8 de làmpadas de su 1990, n. 142. 

Sos Consigeris comunales decadint dae sa càrriga dae sa data de passàgiu in giugadu de sa 

sentèntzia de cundenna, pro unu de sos dellitos de sos cales a su primu comma de s’art. 15 de sa 

lege 19 de martzu de su 1990, n. 55  o dae cussa in sa cale diventat definitivu su provedimentu de 

s’Autoridade giuditziària chi apostìvigat una mesura de preventzione. 

Su Sìndigu o, in casu de ausèntzia sua, su Vitze Sìndigu posca de àere connotu unu de sos 

provedimentos de sos cales a sos commas pretzedentes tres e bator, cùnvocat su Consìgiu 

comunale chi averìguat sos matessi e adotat sas deliberatziones chi nde consighint. 

Sos Consigeris Comunales chi no interbèngiant a tres setziadas sighidas sena motivu giustificadu 

sunt decrarados decàdidos cun Deliberatzione de su Consìgiu Comunale. Pro custu, su Sìndigu 

posca de àere averiguadu s’ausèntzia madurada dae parte de su consigeri interessadu, podet providire 

cun comunicatzione iscrita, cunforma a s’art. 7 de sa Lege 7 de austu de su 1990 n. 241, a li 

comunicare s’inghitzu de su protzedimentu amministrativu. Su consigeri at facurtade de fàghere bàllere 

sas càusas giustificativas de sas ausèntzias, e puru a dare a su Sìndigu dàbiles documentos probatòrios, 

intro de su tèrmine indicadu in sa comunicatzione iscrita, chi semper e cando non podet èssere inferiore 

a binti dies, chi decurrent dae sa data de sa retzida. Coladu custu tèrmine ùrtimu, su Consìgiu esàminat 

e in fines delìberat, leadas in contu a manera adecuada  sas càusas giustificativas presentadas dae parte 

de su consigeri interessadu.  

Su càmbiu de sos Consigeris decàdidos o bogados dae sa càrriga est fatu in sa matessi setziada in sa 

cale est decrarada sa decadèntzia, cunforma a s’art.81 de su T.U. 16 de maju de su 1960, n. 570, fatu 

chi siat s’atzertamentu chi non bi siant cunditziones de inelegibilidade o incumpatibilidade pro 

su sugetu de cambiare. 
Art. 21  

 SUSPENSIONE DAE SAS FUNTZIONES 
 

Sos cumponentes de s’Òrganu consiliare podent èssere suspesos dae sas funtziones cun decretu de 

su Prefetu cando bi siant sos motivos de sos cales a s’art. 59 de su Decretu Legislativu n. 267/2000 

cussos de sos cales a s’Art. 15 de sa lege 19 de martzu de su 1990, n. 55, e mudaduras e integratziones 

imbenientes. 

Su Sìndigu o, in casu de ausèntzia sua su Vitze Sìndigu, retzida còpia de su providimentu prefetìtziu, 

cunvocat su Consìgiu comunale chi reconnoschet sa suspensione decretada. Su Cumponente 

suspesu, chi faghet parte de s’òrganu consiliare non podet esertzitare peruna de sas funtziones 

ligadas e cunsighentes a custa càrriga, siat in s’àmbitu de su Comune, siat in entes, istitutziones e 

organismos in sos cales siat istadu nominadu in rapresentàntzia de su Comune.  

In ue sa suspensione siat istada adotada cunforma a s’art.15, comma 4 bis, de sa Lege n. 55/90, 

su Consìgiu Comunale in sa matessi setziada in sa cale reconnoschet su provedimentu de 

suspensione, protzedit a su càmbiu temporàneu, afidende sa suplèntzia pro s’esertzìtziu de sas 

funtziones de consigeri a su candidadu de sa matessi lista chi at àpidu, posca de sos eletos, su 

nùmeru de votos prus artu. Sa suplèntzia at tèrmine cun sa sessada de sa suspensione. Si diat 

bènnere sa decadèntzia, si faghet recursu a su càmbiu cunforma a sos artìculos pretzedentes. 

Cabu su de III 

DERETOS 

Art. 22  

DERETOS DE INITZIATIVA 

 
Sos Consigeris ant deretu de initziativa subra de onni argumentu sutapostu a sa deliberatzione de su 

Consìgiu comunale. Esèrtzitant custu deretu pro mèdiu de sa presentada de propostas de 

deliberatzione e de emendamentos a sas deliberatziones iscritas a s’òrdine de sos traballos de su 

Consìgiu. Sos Consigeris podent presentare propostas de deliberatziones chi pertocant matèrias 

inclùidas in sa cumpetèntzia de su Consìgiu Comunale apostivigada dae sa lege e dae s’istatutu.  

Sa proposta de deliberatzione, fata iscrita e acumpangiada dae una relata acraradora, ambas 

sutascritas dae su Consigeri chi las proponet, est imbiada a su Sìndigu chi la trasmitit a su 

Segretàriu comunale pro s’istrutòria de sa cale a s’art. 49 de su decretu legislativu n. 267/2000. 

Su Segretàriu Comunale espressat parre puru subra de sa cumpetèntzia de su Consìgiu a tratare 

s’argumentu. Su Sìndigu iscriet sa proposta a s’òrdine de sos traballos de su primu Consìgiu 

Comunale indichende, cun s’ogetu, su Consigeri chi lu proponet. 

Sos Consigeris ant facurtade de presentare emendamentos subra de sas propostas de 

deliberatziones iscritas a s’òrdine de sos traballos de su Consìgiu Comunale. 

Costituint emendamentos sas curretziones de forma, sas modificatziones, integratziones e 

sostitutziones partziales de su testu de sa proposta de deliberatzione. Sos emendamentos sunt 

presentados, in forma iscrita, a su Sìndigu in sas duas dies pretzedentes a cussa de s’adunàntzia. 

Cando si tratat de propostas de mudaduras mìnimas, podent èssere presentadas in forma iscrita a 

su Sìndigu durante sa setziada. Onni Consigeri podet mudare o ritirare unu o prus 

emendamentos, finas a cando est serrada sa dibata.  

Sas propostas de emendamentos pervènnidas in antis de s’adunàntzia sunt luego trasmìtidas dae 

su Sìndigu a su Segretàriu Comunale chi nde contivìgiat cun protzedura de urgèntzia s’istrutòria. 

Pro sas propostas de mudadura mìnima, e puru pro sas mudaduras a sas propostas de emendamentu 

presentadas in cursu de s’adunàntzia, su Segretàriu Comunale, subra de rechesta de su Presidente, 

espressat parre in s’àmbitu de sas cumpetèntzias suas. Subra de rechesta fata dae su Segretàriu 

Comunale, pro achisire sos elementos de valutatzione netzessàrios, un’àtera tratatzione de sa 

delìbera est rinviada a pustis de s’ùrtimu puntu de s’òrdine de sos traballos. Cando custos 

elementos non si podent achisire in sa reunione, sa deliberatzione est rinviada a s’adunàntzia 

imbeniente. 

 

 

 

 

Art. 23 

DERETU DE PRESENTADA DE INTERROGATZIONES, INTERPELLÀNTZIAS E 

MOTZIONES 
 

Sos Consigeris ant deretu de presentare a su Sìndigu interrogatziones, interpellàntzias e 

motziones subra de argumentos chi pertocant a manera dereta sas funtziones de indiritzu e 

controllu polìticu-amministrativu de su Consìgiu comunale e sas àteras cumpetèntzias 

atribuidas dae sas leges e dae s’istatutu a su matessi.  

S’interrogatzione iscrita est sa rechesta, firmada comente si devet, depositada dae in antis in 

s’ufìtziu protocollu de su Comune, e indiritzada a su Sìndigu o a sa Giunta pro àere informatziones 

prus o mancu subra de sa veritzidade e sussistèntzia de unu fatu determinadu o pro connòschere sos 

motivos e critèrios cunforma a sos cales  si diat chèrrere operare in mèritu a unu fatu determinadu o 

interbentu. Sas interrogatziones podent àere caràtere ispetivu pro averiguare sa lezitimidade e sa 

curretesa de su traballu de s’Amministratzione.  

S interpellàntzia est una pregunta indiritzada a su Sìndigu (o a un’Assessore delegadu) pro su chi 

pertocat sos motivos, sas intentziones o su modu de fàghere de s’Amministratzione subra de 

un’argomentu determinadu. Àpida sa resposta dae su Sìndigu  o dae s’Assessore delegadu), su 

consigeri chi la rechedet decrarat s’est satisfatu o mancu. Est prevìdidu pustis s’interbentu de 

rèprica de su Sìndigu (o de s’Assessore delegadu). In casu chi chie apat fatu s’interpellàntzia 

non diat èssere satifatu, at a pòdere mudare s’interpellàntzia in una motzione, chi at a èssere 

iscrita a s’òrdine de sos traballos de una setziada imbeniente de s’òrganu e subra de sa cale su 

consìgiu s’at a pronuntziare subra de su votu. Sos interbentos non podent durare prus de duos 

minutos. A sas interrogatziones su sìndigu o s’Assessore delegadu cumpetente pro matèria o, a 

manera dàbile, su Segretàriu comunale, subra de autorizatzione a boghe de su Presidente, podet 

dare in sa matessi setziada resposta orale, o iscrita, intro de 30 dies dae sa presentatzione. Chie 

at propostu podet pedire chi sa resposta siat dada durante su Consìgiu comunale; in custu casu 

su Sìndigu pruvidit a iscrìere sa resposta a s’interrogatzione in su primu òrdine de traballu ùtile 

de su Consìgiu. Sas interrogatziones, sas interpellàntzias e sas motziones devent èssere 

presentadas pro iscritu a su protocollu generale de s’ente. Custas posca ant a èssere iscritas a 

s’òrdine de sos traballos in ocasione de sa cunvocatzione de sa prima adunàntzia de su Consìgiu, 

imbeniente a sa presentada issoro, a fora de sos casos in sos cales siat fata, durante cussa 

setziada, s’aprovatzione de sas lìnias programmàticas de mandadu, de su Bilàntziu de previsione 

e de su Rendicontu de sa gestione. 

Sa motzione, chi cunsighit a cantu apostivigadu dae su comma 4 de custu artìculu chi pretzedit, est una 

proposta, sutaposta a sa detzisione de su Consìgiu Comunale, in s’àmbitu de sas cumpetèntzias 

apostivigadas dae sa lege e dae s’istatutu pro su matessi, riferida a s’esertzìtziu de sas funtziones de indiritzu 

e controllu polìticu-amministrativu, a sa promotzione de initziativas e de interbentos dae parte de 

su Consìgiu o de sa Giunta in s’àmbitu de sas atividades de su Comune e de sos entes e 

organismos chi apartenint a su matessi o a sos cales partètzipat. Sa motzione si congruit cun 

un’atrèmenu e est sutaposta a s’aprovatzione de su Consìgiu, in sas formas prevìdidas pro sa 

votatzione de sas deliberatziones. 
Art. 24 

RECHESTA DE CUNVOCATZIONE DE SU CONSÌGIU 

 
Su Sìndigu devet reunire su Consìgiu Comunale, in unu tèrmine non superiore a 20 dies, cando lu 

rechedit a su mancus una de sas chimbe partes de sos Consigeris in càrriga, insertende a s’òrdine de sos 

traballos sos argumentos rechestos dae sos matessi. Su tèrmine de su cale a su comma pretzedente comintzat 

dae sa die in sa cale lompet a su Comune sa rechesta de sos Consigeris, indiritzada a su Sìndigu, registrada 

deretu a su protocollu generale de s’ente.  

Sa rechesta de cunvocatzione devet cuntènnere, pro onni argumentu indicadu de marcare a s’òrdine 

de sos traballos, in allegadu s’ischema relativu de deliberatzione. S’ischema mentovadu in subra at 

a èssere pustis sutapostu a s’esàminu de sos parres preventivos prevìdidos, pro su chi pertocat a sos 

responsàbiles de sos servìtzios, dae s’Art. 49, de su Decretu Legislativu n. 267/2000. Si pustis in sa 

proposta de deliberatzione diant èssire a pìgiu elementos chi pertocant sa netzessidade de pruvidire, cun 

gastos a càrrigu de su Comune, a òneres ispetzìficos de ispesa, est puru netzessàriu su parre espressadu, 

cunforma a s’art. 49, de su decretu legislativu n. 267/2000. 

In casu de farta de osservàntzia de s’òbligu de sa cunvocatzione de su Consìgiu, de su cale a su comma 

1 de custu artìculu, e in sas modalidades indicadas dae su comma 2 e dae su comma 3 de custu 

artìculu, bi pensat su Prefetu. 

Art. 25 

DERETU DE INFORMATZIONE E DE ATZESSU A SOS ATOS AMMINISTRATIVOS 
 

Sos Consigeris comunales ant deretu de otènnere dae sos Ufìtzios de su Comune, dae sas aziendas 

suas, istitutziones e entes dipendentes, totu sas informatziones chi ant, ùtiles a s’acumprida de su 

mandatu eletivu, in sas modalidades e tèrmines apostivigados dae su Regulamentu relativu. 

Sos consigeris comunales devent osservare su segretu a manera ispetzìfica in sos casos determinados dae 

sa lege. 
Allegato alla delibera di C.C. n. 41 del 11/09/2015 

Art. 26 

 

FACURTADE DE PÒDERE ABBAIDARE SOS ATOS 

Sos Consigeris Comunales ant deretu de pòdere abbaidare, in sos oràrios chi est abertu s’Ufìtziu de 

segretèria, sas deliberatziones, cun sos allegados relativos, adotadas dae sa Giunta Comunale e 

comunicadas a sos cabos grupu consiliares. Sas rechestas de pòdere abbaidare, puru fatas a boghe, 

devent èssere achipidas intro de 36 oras. 

 
 

Cabu su de IV 

ESERTZÌTZIU DE SU MANDADU ELETIVU 

Art. 27 

DERETU DE ESERTZÌTZIU DE SU MANDADU ELETIVU 

Sos Consigeris comunales, pro s’esertzìtziu de su mandadu eletivu ant deretu a sos permissos pagados 

e a sas apetativas non pagadas in sos lìmites e a sas cunditziones apostivigadas dae su decretu 

legislativu n.  267/2000. A sos consigeris comunales est dèvida s’indennidade de presèntzia pro 

sa partetzipatzione efetiva a onni adunàntzia de su   consìgiu e pro non prus de un’adunàntzia 

a sa die. 

S’indennidade de presèntzia est cuntzessa puru pro sas setziadas de sas Commissiones comunales , 

istituidas dae leges istatales o regionales, in sa matessi mesura prevìdida  pro sas adunàntzias de su 

Consìgiu. 

Sas indennidades de presèntzia chi tocant a sos Consigeris comunales in sas ipòtesis elencadas 

in pretzedèntzia non sunt cumulàbiles in s’àmbitu de sa matessi die. A sos amministradores a 

sos cales est dada s’indennidade de càrriga prevìdida dae sa lege, no est dèvida s’indennidade 

de presèntzia pro partetzipatzione a sas adunàntzias de su Consìgiu comunale e de sas 

Commissiones consiliares permanentes. S’indennidade de presèntzia est dèvida a sos 

amministradores mentovados in subra pro sa partetzipatzione a sas setziadas de sas 

Commissiones comunales prevìdidas dae leges istatales o regionales, de sas cales a su de tres 

commas chi pretzèdit. 

Sos Consigeris comunales, autorizados a manera formale e ispetzìfica dae su Sìndigu a andare, pro 

resones ligadas a su mandadu issoro, a fora de su territòriu comunale ant deretu a su rembursu de 

sas ispesas documentadas pro drommire e pro b’istare, cunforma a cantu apostivigadu dae sa lege. 

Custas normas s’àplicant puru a sa partetzipatzione a sas reuniones de sos òrganos natzionales e 

regionales de sos assòtzios tra entes locales chi ant rilevàntzia natzionale.  

Sa Giunta comunale, pruvidit a deliberare de assegurare sos cumponentes de su Consìgiu Comunale e sos 

assessores esternos contra a sos arriscos chi cunsighint a s’acumprida de su mandadu. 

Su de currispòndere su getone de presèntzia podet èssere prevìdida puru pro sas Commissiones 

permanentes. 

Art. 28 

PROIBITZIONE DE “MANDATO IMPERATIVO” 

 

Onni consigeri comunale rapresentat sa comunidade e esèrtzitat sas funtziones suas sena vìnculu de 

mandadu. 

In s’acumprida de sas funtziones ligadas a sa càrriga eletiva issu at pro cussu libertade de atzione 

prena, de espressada e de votu. 

 

Art. 29 

PARTETZIPATZIONE A SAS ADUNÀNTZIAS 

Su consigeri comunale devet partetzipare a totu sas adunàntzias de su Consìgiu. 

In casu de ausèntzia, sa giustificatzione podet èssere fata pro mèdiu de comunicatzione iscrita  o 

verbale, intregada a su Sìndigu, chi lu dat a ischire a su Consìgiu. 
Allegadu a sa delìbera de C.C. n. 41 de su 11/09/2015 

Su Consigeri chi est ausente dae s’adunàntzia a manera definitiva devet in antis lassare sa sala, 

avisare su Segretàriu a manera chi siat leada nota in su verbale. 

 

Art. 30 

ASTENSIONE OBLIGATÒRIA 

 

Su Sìndigu, sos Assessores e sos Consigeris comunales si devent astènnere dae sa dibata e dae sa 

votatzione de delìberas chi pertocant interessos pròpios o de parentes issoro parentes de intradura finas a su 

de bator grados. S’òbligu di s’astènnere non s’àplicat a sos provedimentos normativos o de caràtere 

generale, comente sos pianos urbanìsticos, si no in sos casos bi siat unu ligàmene immediatu e deretu tra 

su contenutu de sa deliberatzione e interessos ispetzìficos de s'amministradore o de parentes o 

parentes de intradura finas a su de bator grados. 

Non s’aplicat custu òbligu in sos casos de raportos de dipendèntzia orgànica a sos entes 

diferentes, chi no torrant a funtziones diretivas o dirigentziales de raportu deretu o cuntatu cun su 

Comune. 

Sos Assessores o puru sos cumponentes de s’Òrganu consiliare obligados a s’astènnere e a non 

b’èssere nd’informant su Segretàriu chi reconnoschet a verbale chi b’est istada s’osservàntzia de 

custu òbligu. 

 

Art. 31 

RESPONSABILIDADE PERSONALE - ESÒNERU 

 

Su Consigeri comunale est responsàbile, a manera personale, de sos votos espressados a favore o 

contra provedimentos deliberados dae su Consìgiu. 

Est esente sae cale si sit responsabilidade su consigeri ausente giustificadu dae s’adunàntzia o chi 

pro motivos legìtimos no apat leadu parte a sa deliberatzione.  

A sa matessi manera est esente dae responsabilidade chi consighit a s’adotzione de unu 

provedimentu deliberativu su Consigeri chi apat decraradu, in antis de sa votatzione, de no èssere 

de acordu o apat espressadu votu contràriu, pedende de fàghere resurtare a verbale sa positzione 

sua.  

S’àplicant a sos Consigeris comunales sas dispositziones in matèria de responsabilidade 

apostivigadas dae  

. 

 

Cabu V 

NÒMINAS E INCÀRRIGOS 

A CONSIGERIS COMUNALES 

 

Art. 32 

INDIRITZOS PRO SAS NÒMINAS DE CUMPETÈNTIA DE SU SÌNDIGU 

 

Su Consìgiu Comunale apostìvigat sos indiritzos chi su Sìndigu at a dèvere acumprire pro sa nòmina, sa 

dessignatzione e sa rèvoca de sos rapresentantes de su Comune in sos Entes, Aziendas o Istitutziones. 

Custos indiritzos si cunsiderant bàlidos solu pro su perìodu de durada de su mandadu polìticu- 

amministrativu durante su cale abarrant in càrriga sos òrganos eletivos de su Comune. 

 

Art. 33 

NÒMINAS E DESSIGNATZIONES DE CONSIGERIS COMUNALES 

 

In sos casos in sos cales sa lege abandet a manera crara a su Consìgiu comunale sa nòmina de 

rapresentantes de su consìgiu matessi in sas Aziendas ed Istitutziones, si pruvidit in setziada 

pùblica, cun votu segretu. In casu chi su Consigeri Comunale numenadu o dessignadu sesset dae 

s’incàrrigu, pro dimissiones o pro cale si siat àtera càusa, su Consìgiu pruvidit a su càmbiu in sa prima setziada 

imbeniente a cando s’est averiguadu custu fatu. 

 

Art. 34 

FUNTZIONES RAPRESENTATIVAS 

Sos Consigeris partètzipant a sas tzerimònias, funtziones e manifestatziones ammaniadas dae 

s’Amministratzione Comunale. 

Pro sa partetzipatzione de su Comune a tzerimònias e funtziones particulares, podet èssere costituida 

una delegatzione consiliare, cumposta dae unu rapresentante pro onni grupu polìticu. Custa interbenit 

paris a su Sìndigu e a sa Giunta Comunale. 

 

SA DE TRES PARTES     

FUNTZIONAMENTU DE SU CONSÌGIU COMUNALE 

 

Cabu I 

CUNVOCATZIONE 

 

Art. 35 

CUMPETÈNTZIA 

Sa cunvocatzione de su Consìgiu comunale est apostivigada dae su Sìndigu. 

In casu de ausèntzia o de impèdumu de su Sìndigu sa cunvocatzione est apostivigada dae chie a 

manera legale nd’acumprit sas funtziones, cunforma a s’Istatutu e a custu regulamentu. 

Cando sa cunvocatzione est obligatòria cunforma a sa lege o a s’istatutu, in casu de inosservàntzia de 

custu òbligu, providit, a manera sostitutiva, su Prefetu. 

Art. 36 

CUNVOCATZIONE 

 

Sa cunvocatzione de su Consìgiu Comunale est apostivigada cun avisos, cunforma a sas normas 

de custu regulamentu. 

S’avisu de cunvocatzione cuntenet s’indicatzione de sa die e de s’ora de s’adunàntzia e de sa sede in 

ue s’at a fàghere sa matessi, cun invitu a sos Consigeris comunales a bi leare parte. In casu chi siant 

prevìdidas suspensiones a tempus de sos traballos durante sa die de reunione, in s’avisu sunt indicados 

sos oràrios de comintzu, sessada e sighida de s’adunàntzia. Cando est prevìdidu chi sos traballos 

s’acumprant in prus dies, sunt indicadas sa data e s’ora de comintzu de onni reunione, sutalineende 

chi est s’acabu de sa matessi adunàntzia.  

S’avisu de cunvocatzione pretzisat si s’adunàntzia at caràtere ordinàriu o istraordinàriu o s’est 

cunvocada a manera urgente. 

Su Consìgiu comunale est cunvocadu in adunàntzia ordinària pro sos atos fundamentales chi 

sighint: lìnias programmàticas de mandadu, bilàntzios annuales e de prus annos, relatas 

previsionales e programmàticas, rendicontos de gestione. 

Su Consìgiu in onni àtera ipòtesi est cunvocadu in adunàntzia istraordinària e cando sa matessi siat 

rechesta a su Sìndigu dae a su mancus una de chimbe partes de sos Consigeris in càrriga. In custa 

ipòtesi ùrtima s’adunàntzia devet èssere cunvocada intro de binti dies dae su depòsitu de sa rechesta 

in s’Ufìtziu protocollu de su Comune.  

Su Consìgiu est cunvocadu a manera urgente solu cando b’at resones de importu e chi non si podent 

transire chi torrant netzessària s’adunàntzia. 

In s’avisu devet èssere pretzisadu si s’adunàntzia siat in prima o segunda cunvocatzione, in su 

matessi est ispetzificadu chi sos argumentos de tratare sunt cussos elencados in s’òrdine de sos 

traballos. 

S’avisu de cunvocatzione e s’òrdine de sos traballos ant in s’oru de sa pàgina su bullu de su  

Comune e sunt firmados dae su Sìndigu o dae chie lu sostituit o dae chie at cumpetèntzia, pro lege de 

ammaniare sa cunvocatzione. 

Art. 37  

ÒRDINE DE SOS TRABALLOS 

S’elencu de sos argumentos de tratare in onni adunàntzia de su Consìgiu comunale nde costituit 

s’òrdine de sos traballos. 

Tocat a su Sìndigu de apostivigare, retificare o integrare s’òrdine de sos traballos cun detzisiones 

pròpias autònomas, salvu s’òbligu de iscrìere sas propostas de sas cales a su de bator commas 

imbeniente. 

S’initziativa de sas propostas de marcare in s’òrdine de sos traballos tocat a su Sìndigu, a sa 

Giunta e a sos Consigeris comunales, cun sa collaboratzione de su Segretàriu comunale. 

Pro sas propostas de deliberatziones, interpellàntzias, motziones e interrogatziones presentadas dae sos 

Consigeris comunales, s’osservat cantu apostivigadu dae custu regulamentu.  

Sos argumentos sunt indicados in s’òrdine de sos traballos, mancari in curtzu, cun paràulas craras e 

ispetzìficas, gasi de permìtere a sos Consigeris de nde cumprèndere cun seguresa s’ogetu. 

Sunt elencados a manera distinta in s’àmbitu de s’òrdine de sos traballos, suta s’indicatzione  

“setziada segreta”, sos argumentos pro sos cales bi sunt sas cunditziones de secretesa. Totu sos 

àteros argumentos elencados sunt tratados in setziada pùblica.  

S’òrdine de sos traballos est insertadu o allegadu a s’avisu de cunvocatzione de su cale 

costituit parte integrante. 

 
Art. 38 

COMUNICATZIONES DE SU SÌNDIGU 

In onni setziada s’òrdine de sos traballos reservat unu tempus determinadu a sos argumentos 

subra de sos cales su Sìndigu cheret fàghere comunicatziones o est cramadu a dare respostas. 

Pro onni argumentu, sa comunicatzione de su Sìndigu o de unu delegadu suo est sighida dae 

s’interbentu de su dàbile interrogante o interpellante, chi non podet durare prus de 1 minutu e 

dae sas rechestas de pretzisatzione dae parte de sos Consigeris, chi non podent faeddare piusu 

de duos minutos onniunu. Su Presidente de su Consìgiu dat sa paràula, s’est netzessàriu, una 

borta a sos Consigeris de minoria e a cussos de majoria. Su Sìndigu rèpricat a onni rechesta de 

pretzisatziones.  

In casos de urgèntzia, su Sìndigu podet rechèdere a su Presidente de su Consìgiu de fàghere 

comunicatziones a s’assemblea. In custu casu, su Presidente de su Consìgiu faghet a connòschere  

sos cumponentes de su matessi, sa rechesta de su Sìndigu pretzisende s’ogetu de sa comunicatzione. 

Subra de sas comunicatziones de su Sìndigu est permìtidu de interbènnere in mèritu e pro non piusu 

de chimbe minutos onniunu a unu faeddante pro onni Grupu.  

 

Art. 39 

COMUNICATZIONES E DIMANDAS DE ATUALIDADE DE SOS CONSIGERIS A 

COMINTZU SETZIADA 

In onni setziada est reservadu unu perìodu de tempus in sos cales sos Consigeris pruvidint a 

fàghere comunicatziones e a fàghere dimandas, a su Sìndigu, subra de fatos de atualidade chi 

pertochent s’Amministratzione, reghentes o semper e cando bènnidos a pustis in s’òrdine de sos 

traballos. 

Sas dimandas de atualidade, ammaniadas iscritas, devent èssere cunsignadas a su Presidente de su 

Consìgiu e a su Sìndigu finas a un’ora in antis de s’abertura de sa setziada. 

 

 
Allegadu a sa delìbera de C.C. n. 41 de su 11/09/2015 

 

 

 

Art. 40 

AVISU DE CUNVOCATZIONE - CUNSIGNA - MODALIDADE 

1. S’ avisu de cunvocatzione de su Consìgiu, s’òrdine de sos traballos, devet èssere cunsignadu a su 

domitzìliu de su Consigeri, pro mèdiu de unu “messo” comunale, o de unu dipendente comunale a su 

cale sunt istadas afidadas sas funtziones de “messo”, o puru de racumandada A.R. Su “messo” 

cunsignat a sa Segretèria comunale sas decraratziones de cunsigna fata, e sa firma de chie l’at 

retzida; sa decraratzione de cunsigna fata, chi at s’indicatzione de sa die e de s’ora, in sa cale sa 

matessi est istada fata, e sa firma de chie la retzit; sa decraratzione de cunsigna fata podet àere 

forma de elencu de retzida, chi incluet piusu Consigeris, subra de su cale sunt postas sas firmas de 

sos chi la retzint e de su “messo”. Sos documentos mentovados in antis sunt remonidos in agiunta 

a sos atos de s’adunàntzia consiliare. 

2. Sos Consigeris chi no ant piusu sa residèntzia in su Comune devent dessignare, intro de 

deghe dies dae sa proclamatzione de s’eletzione issoro, unu chi apat domitzìliu residente in su  

Comune indichende cun lìtera indiritzada a su Sìndigu e a su Segretàriu comunale su nominativu 

e s’indiritzu de sa pessone a sa cale devent èssere cunsignados sos avisos de cunvocatzione e onni àteru 

atu chi pertocat sa càrriga, esonerende s’amministratzione dae cale si siat responsabilidade in casu 

chi chie at su domitzìliu non pruvidat a cunsignare deretu custos documentos. 

3. Finas a cando no est istada fata sa dessignatzione de sa cale a su comma pretzedente, su  

Sìndigu pruvidit a fàghere partire s’avisu de cunvocatzione a su domitzìliu anagràficu de su 

Consigeri pro mèdiu de racumandada postale cun avisu de retzida, sena netzessidade de 

osservare àteras formalidades particulares. S’imbiu devet èssere fata intro de su tèrmine 

prevìdidu pro sa cunsigna de s’avisu a su domitzìliu. Cun custu imbiu si cunsiderat osservadu, 

de su totu, s’òbligu de cunsigna de s’avisu de cunvocatzione e respetados sos tèrmines 

apostivigados dae sa lege e dae su regulamentu. 

 

Art. 41 

AVISU DE CUNVOCATZIONE - CUNSIGNA - TÈRMINES 

S’avisu de cunvocatzione pro sas adunàntzias ordinàrias, pro sa valididade si cunsiderat sa die de 

cunsigna de s’avisu, devet èssere cunsignadu a sos Consigeris a su mancus chimbe dies in antis de sa 

reunione. Pro sas adunàntzias istraordinàrias sa cunsigna de s’avisu devet èssere fatu a su mancus tres 

dies in antis de sa reunione.  

Pro sas adunàntzias cunvocadas de urgèntzia, s’avisu devet èssere cunsignadu a su mancus 24 oras in 

antis de sa reunione. 

Pro sas adunàntzias de segunda cunvocatzione s’avisu devet èssere cunsignadu a su mancus una die 

lìbera in antis de sa reunione.  

In casu chi, pustis de sa cunsigna de sos avisos de cunvocatzione, si depant annànghere a 

s’òrdine de sos traballos de sas adunàntzias ordinàrias e istraordinàrias argumentos urgentes e 

bènnidos posca, est netzessàriu a nde dare avisu iscritu a sos Consigeris a su mancus 24 oras in 

antis de sa reunione, acrarende s’ogetu de sos argumentos annantos.  

Sos motivos de urgèntzia de sas cunvocatziones de sas cales a su comma su de bator e de sos 

pruvidimentos annantos a s’òrdine de sos traballos de sos cales a su de ses commas podent 

èssere controllados dae su Consìgiu comunale, chi podet apostivigare, cun sa majoria de sos presentes, 

chi sa dibata issoro siat crastinada a sa die imbeniente o puru a un’àtera die detzisa dae su Consìgiu matessi. 

S’avisu de rinviu est comunicadu solu a sos Consigeris ausentes dae s’adunàntzia in su momentu in su 

cale custu est istadu detzisu. 

Sa cunsigna a manera dàbile fata in ritardu de s’avisu de cunvocatzione est sanada cando su Consigeri 

interessadu partètzipat a s’adunàntzia de su Consìgiu a sa cale fiat istadu cumbidadu. 

A sa cunsigna de s’avisu de cunvocatzione agatant aplicatzione sos artìculos 137 e a sighire de su 

Còdighe de Protzedura Tzivile. In particulare, in casu chi su Consigeri o àtera pessone 

legitimada non siat reperìbile, sa cunsigna de s’avisu de cunvocatzione, cunforma a s’art. 140 de 

su C.P.C., si cunsiderat fata sa die de s’afissione de s’avisu de depòsitu e de imbiu de sa nova 

pro racumandada. 

Si rechestu dae su consigeri, sa Comunicatzione de sa cunvocatzione at a pòdere èssere fata puru 

cun trastes informàticos. Sa presente non remplasat in perunu casu sa comunicatzione. Sa notìfica 

podet èssere remplasada solu in casu chi siat istada ativada dae unu consigeri una casella de posta 

eletrònica tzertificada. 

 

 

Art. 42 

ÒRDINE DE SOS TRABALLOS - PUBLICATZIONE E DIFUSIONE 

S’elencu de sos argumentos de tratare in sas adunàntzias ordinàrias e istraordinàrias est publicadu in 

s’albu de su Comune a manera respetiva in sas chiembe dies e in sas tres dies chi pretzedint sa 

reunione.  Su “Messo” comunale est responsàbile de su fatu chi custa publicatzione resurtet galu 

mustrada in sa die chi pretzedit sa reunione e in cussu in sa cale sa matessi s’averìguat. 

S’elencu de sos argumentos de tratare in sas reuniones cunvocadas de urgèntzia e cussos relativos a 

argumentos annantos a s’òrdine de sos traballos de sas adunàntzias ordinàrias e istraordinàrias, sunt 

publicados in s’albu comunale a su mancus 24 oras in antis de sa reunione.    

 

 

 

Art. 43 

 

ARGUMENTOS NO ISCRITOS A S’ÒRDINE DE SOS TRABALLOS E CHI ANT 

CARÀTERE DE URGÈNTZIA 

Su Consìgiu in sas adunàntzias suas non podet nen deliberare nen pònnere in discussione peruna  

proposta o chistione istràngia a s’ogetu de sa cunvocatzione. 

Solu in presèntzia de fatos e tzircustàntzias etzetzionales, chi si siant averiguadas a manera 

imbeniente posca de s’avisu de cunvocatzione de onni setziada e a fora de sas ipòtesis, su 

Consigeri chi diat chèrrere fàghere comunicatziones o interbentos subra de argumentos no 

iscritos in s’òrdine de sos traballos, devet presentare rechesta a su Presidente in forma iscrita in 

antis de s’ora apostivigada pro su comintzu de sa setziada. Sa rechesta devet càbere s’ogetu de 

sa comunicatzione o de s’interbentu. 

Sos Consigeris podent acumprire, cun sas modalidade de sas cales a su comma pretzedente, unu o 

piusu interbentos pro ammentare anniversàrios o ricurrèntzias sebestados dae in antis, bastat chi bi siat 

in antis sa valutatzione positiva de sa Presidèntzia, intesa sa Cunferèntzia de sos Presidentes de sos 

Grupos.   

Su presidente comùnicat a su Consìgiu sas rechestas lòmpidas, dende sa paràula a sos 

consigeris in s’òrdine de presentatzione de sas rechestas matessi e pro non piusu de unu 

minutu onniunu.  

In casu siant abarradas rechestas de abèrrere una dibata subra de comunicatziones o 

interbentos fatos cunforma a sos commas pretzedentes, su Consìgiu detzidit deretu cun sa 

majoria de sos presentes. In onni casu non podent èssere deliberados nen postos in 

discussione argumentos e ogetos chi apant contenutu amministrativu e no iscritos a 

s’òrdine de sos traballos.  

 

ART. 44 

TRATAMENTU DE SOS OGETOS ISCRITOS A S’ÒRDINE DE SOS 

TRABALLOS 

S’òrdine de tratamentu de sos ogetos iscritos a s’òrdine de sos traballos de onni setziada est 

comunicadu a sos consigeris umpare a s’avisu de cunvocatzione. 

S’òrdine de tratamentu de sos ogetos podet èssere mudadu, a su comintzu o puru durante sa setziada 

e, in onni casu, in antis de s’abertura formale de sas operatziones de votu, subra de proposta de su 

Sìndigu, de su Presidente de su Consìgiu o de unu Consigeri. 

Subra de sa proposta detzidit s’Ufìtziu de Presidèntzia. S’in casu mai, s’ufìtziu de Presidèntzia 

podet afidare sa detzisione a su Consìgiu, chi s’espressat, deretu, cun sa majoria de duas de tres 

partes de sos consigeris presentes. 

C
o
m
u
n
e
 
d
i
 
M
a
r
a
 
-
 
P
r
o
t
.
 
n
.
 
0
0
0
4
3
4
3
 
d
e
l
 
2
5
-
1
1
-
2
0
2
5
 
-
 
a
r
r
i
v
o



13 
 

 

 

 

 

ART. 45 

PRESENTATZIONE DE PROPOSTAS E INTERBENTOS 

 

In antis de sa dibata de una proposta pro sa cale siat istada ammaniada una relata dae parte de su 

Sìndigu, de s’Assessore delegadu o puru de su Consigeri chi proponet, su presidente disponet sa 

letura de sa matessi relata.  

Posca sunt ammìtidos a faeddare sos consigeris, sos Assessores, e puru su Sìndigu, in òrdine de 

iscritzione. 

Su relatadore at facurtade de leare torra sa paràula pro dare acrarimentos o pro decrarare s’atzetat o 

refudat s’òrdine de sos traballos o emendamentos presentados. 

 

ART. 46 

DISCIPLINA DE SOS INTERBENTOS IN SEDE DE DIBATA SUBRA DE ARGUMENTOS A 

S’ÒRDINE DE SOS TRABALLOS 

 

Sos Consigeris e sos àteros chi ant deretu chi diant chèrrere chistionare subra de un’ogetu a s’òrdine 

de sos traballos nde devent fàghere rechesta a su Presidente, chi dat sa paràula cunforma a s’òrdine de 

sas iscritziones. 

Sos Consigeris faeddant dae su bancu issoro a sa rea, cara a totu su Consìgiu, puru cando 

rispondent a argumentos de consigeris sìngulos. Sos consigeris s’espressant in limba italiana e 

sarda. 

 

CABU II 

ORDINAMENTU DE SAS          

ADUNÀNTZIAS 

 

 ART. 47    

DEPÒSITU DE SOS ATOS 

Totu sos atos relativos a sos argumentos chi ant contenutu amministrativu iscritos a s’òrdine de 

sas traballos devent èssere depositados in sa segretèria generale a su mancus bintibator oras in 

antis de sa setziada, cun allegados documentos de s’istrutòria e dae sos parres espressados 

cunforma a s’art. 49 de su Decretu Legislativu n. 267/2000 e semper e cando postos a dispositzione de 

sos consigeris durante sa setziada. 

S’oràriu de consultatzione est cussu de funtzionamentu ordinàriu de s’Ufìtziu de sa segreteria de su 

Comune. Peruna proposta podet èssere sutaposta a deliberatzione definitiva de su Consìgiu si no est 

istada depositada intro de sos tèrmines de sos cales a sos commas pretzedentes, in su testu cumpletu  

de sos parres de sos cales a s’Art. 49, de su parre espressadu dae su Segretàriu comunale in òrdine a 

sa cunformidade de sa matessi a sas leges, a s’Istatutu e a sos regulamentos, in casu cajonet 

impìnniu de ispesa o minimadura de intrada, de s’atestatzione de sa cale a s’art. 49 de su decretu 

legislativu n. 267/2000, cun totu sos documentos netzessàrios pro nde permìtere s’esàminu. Sos 

Consigeris ant deretu de abbaidare sos atos de ufìtziu recramados o tzitados in sos ichemas de 

deliberatzione depositada e in sos allegados relativos. 

A su comintzu de s’adunàntzia sas propostas e sos documentos devent èssere depositados in sa sala de 

s’adunàntzia. 

 

 

 
1 Mudadu cun Delìbera de su Consìgiu Comunale n° 47 de su 25/11/2016 

 Allegadu a sa delìbera de C.C. n. 41 de su 11/09/2015 

Art. 48 

ADUNÀNTZIAS DE PRIMA CUNVOCATZIONE 

 

 

Pro sa valididade de sas setziadas de prima cunvocatzione, su Consìgiu Comunale delìberat cun 

s’interbentu de a su mancus  sa metade de sos Consigeris assignados a su comune, non contende su 

Sìndigu.1 S’adunàntzia si faghet a s’ora apostivigada in s’avisu de cunvocatzione. Su nùmeru de sos 

presentes est averiguadu cun apellu nominale, fatu dae su Segretàriu Comunale e sos resurtados sunt marcados 

in su verbale.  Si sos consigeris a su comintzu non siant presentes in su nùmeru iscritu in antis, su 

Presidente apostìvigat chi si torret a fàghere s’apellu cando cussu nùmeru resurtat segudadu.  

Cando siat colada un’ora dae cussa apostivigada in s’avisu de cunvocatzione e fatu s’apellu siat 

averiguada sa farta de su nùmeru de sos Consigeris netzessàrios pro deliberare a manera vàlida, 

su Presidente lu faghet iscrìere in su verbale e decrarat deserta sa setziada 

Posca de s’apellu fatu a su comintzu de s’adunàntzia, si leat a cunsideru sa presèntzia in àula de 

su nùmeru de sos Consigeris rechestos pro chi sa reunione siat legale. Sos Consigeris chi intrant 

o chi sunt ausentes dae s’adunàntzia pustis de s’apellu, nde devent dare avisu a su Segretàriu 

comunale chi, cando cunforma a custas comunicatziones averìguat chi sos presentes sunt piusu 

pagos a cussos prevìdidos dae su comma 1 de custu artìculu, avisat su presidente chi podet 

fàghere recramare in àula sos Consigeris chi sunt ausentes in cussu momentu e, s’est netzessàriu, 

apostìvigat chi si ripitat s’apellu. In casu chi dae s’apellu resurtet chi su nùmeru de sos 

consigeris est inferiore a cussu netzessàriu, su Presidente apostìvigat sa sessada a manera temporànea 

de s’adunàntzia, a praghere suo dae 5 a 15 minutos, posca est fatu un’apellu nou de sos presentes. Si dae su 

matessi resurtet chi su nùmeru de sos presentes est galu inferiore a cussu prevìdidu pro sa valididade de 

s’adunàntzia, custa est decrarada deserta pro sos argumentos chi in cussu momentu sunt abarrados de 

tratare. Custu est marcadu in su verbale, indichende su nùmeru de sos Consigeris presentes in su 

momentu de sa sessada de sa reunione.  

Sos Consigeris chi essint dae sa sala in antis de sa votatzione non si contant in su nùmeru 

netzessàriu a torrare legale s’adunàntzia. 

 

Art. 49 

ADUNÀNTZIAS DE SEGUNDA CUNVOCATZIONE 

 

Su consìgiu comunale in segunda cunvocatzione non podet deliberare si no interbenint a sa setziada 

a su mancus 4 consigeris, sena contare su Sìndigu. 

S’adunàntzia de segunda cunvocatzione sighit, pro onni argumentu iscritu a s’òrdine de sos traballos, a 

un’àtera reunione resurtada deserta ca non bi fiat su nùmeru legale. 

S’adunàntzia chi sighit a una prima comintzada cun su nùmeru legale de sos presentes e sessada 

durante su cursu suo ca non bi fiat su nùmeru mìnimu de sos consigeris, est puru cussa de 

segunda cunvocatzione pro sos afàrios abarrados de tratare in sa prima.  

Sa die e s’ora de sas setziadas de segunda cunvocatzione sunt apostivigadas dae su Sìndigu. 

Sa cunvocatzione est fata cun avisos iscritos, sa cunsigna de sos cales devet èssere fata cunforma a 

sas modalidades prevìdidas pro sa prima cunvocatzione e in su tèrmine de su cale a su de chimbe 

commas de s’art. 41. 

Cando s’avisu imbiadu pro sa prima cunvocatzione apostìvigat puru sa die e s’ora pro sa segunda, in 

casu chi siat netzessària, su Sìndigu devet imbiare s’invitu pro sa matessi solu a sos Consigeris chi non sunt 

interbènnidos a sa prima cunvocatzione o chi siant resurtados ausentes in su momentu in su cale cussa setziada, 

ammaniada a manera legale, est istada decrarada deserta.  Custos avisos devent èssere cunsignados a su 

mancus 24 oras in antis de cussa apostivigada pro sa segunda cunvocatzione. 

Colada un’ora dae cussa apostivigada pro su comintzu de sa setziada de segunda cunvocatzione e si 

non b’est su nùmeru mìnimu prevìdidu pro èssere vàlida, custa est decrarada deserta.  

Cando s’urgèntzia lu rechedit, a s’òrdine de sos traballos de un’adunàntzia de segunda cunvocatzione 

podent èssere annantos argumentos no incluidos in s’òrdine de sos traballos de cussa de prima 

cunvocatzione chi est istada deserta. Custos argumentos devent èssere iscritos e tratados in sa reunione 

pustis cussos de segunda cunvocatzione e pro custos sa setziada at su caràtere e rechedit sas presèntzias 

prevìdidas pro sa prima cunvocatzione. S’annanta de custos afàrios devet èssere fata connòschere a 

totu sos Consigeris cun avisu de imbiare a su mancus 24 oras in antis de s’adunàntzia. In custu casu 

podet èssere rechestu su rinviu de sa tratatzione issoro cunforma a cantu apostivigadu dae s’Art. 39 de 

custu regulamentu. 

In casu de afàrios rinviados a manera volontària dae su Consìgiu pro los tratare in una setziada 

imbeniente, o puru de setziada chi sighit a àtera chi fiat istada fata sessare a manera volontària 

pro una resone diferente dae sa farta de su nùmeru legale de sos presentes, s’adunàntzia noa 

mantenet su caràtere de “prima cunvocatzione”. 

 
Atividade finantziada cun sos fundos de sa L. 482/99 e acumprida dae s’operadora de s’Isportellu linguìsticu de Putumajore Lucia Sechi: Progetu Limba e 
Identidade Annualidade 2024 

 

 

ART. 50 

SÈTZIDA DE SU CONSÌGIU COMUNALE 

Su Presidente, atzertadu su nùmeru legale, decrarat aberta sa sètzida. 

Colada un’ora a pustis cussa inditada in s’avisu de cunvocatzione sena chi sos cunsigeris 

siant intervènnidos in su nùmeru preiscritu, su Presidente decrarat deserta s’adunàntzia. 

De sa sètzida decrarada deserta pro mancàntzia de su nùmeru legale devet èssere redadu unu 

verbale apòsitu in su cale si devent indicare sos nùmenes de sos chi sunt intervènnidos, faghende 

fintzas mentzione de sas assentzas giustificadas dae prima.  

In casu de sètzida decrarada deserta est podèriu de su Presidente, torrare a cunvocare su Consìgiu 

in su matessi Òrdine de sa die cun avisu dae notificare a su Consigeri a su nessi bintibator oras in 

antis de s’ora fissada in s’avisu. 

 

 

Cabu III  

PUBLITZIDADE DE SAS ADUNÀNTZIAS 

 

Art. 51 

ADUNÀNTZIAS PÙBLICAS 

Sas adunàntzias de su Consìgiu comunale sunt pùblicas, francu pro cantu istabilidu dae s’Art. 46. 

In s’ispàtziu apòsitu riservadu a su pùblicu, chie si siat podet assìstere a sas adunàntzias cunforma 

a su de unu comma. 

 

Art. 52 

REGISTRATZIONES AÙDIO E 

VÌDEO 

 

Sunt cunsentidas sas registratziones fatas cun mèdios eletromecànicos e/o aùdio visivos de custas 

adunàntzias pro sa sola atividade documentale istitutzionale de su Comune de MARA. Est possìbile sa 

ripresa de sas adunàntzias, in misura totale o partziale, a mèdiu de magnetòfonos, videocàmeras e 

semper e cando idòneos a custu iscopu, in su casu debat èssere garantidu su diritu de crònaca, dèvidu a 

fatos e episòdios de importu de s’atualidade , dae parte de sos òrganos de informatzione, iscritos in su 

Registru de su Tribunale cumpetente pro su territòriu, cunforma a sa normativa vigente in matèria, 

prèdia autorizatzione de su Sìndigu. 

Est de su totu vietada àtera atividade de registratzione, aùdio e vìdeo, de sas matessis 

adunàntzias, chi ant miras de caràtere privadu. Est podèriu de su Presidente, si si diat violare 

cantu prevìdidu in custu comma, dispònnere sa catzada dae s’àula consiliare de sas pessones 

inadempientes, fintzas impreende sa fortza pùblica. 

No est cunsentida, in peruna manera, sa possibidade de interventu, dae parte de su pùblicu, a sas 

sètzidas de s’òrganu consiliare. Est podèriu de su Presidente, si si diat violare cantu prevìdidu in 

custu comma, dispònnere sa catzada dae s’àula consiliare de sas pessones inadempientes, fintzas 

impreende sa fortza pùblica.  

 

Art. 53 ADUNÀNTZIAS 

SEGRETAS 

S’adunàntzia de Su Consìgiu Comunale si faghet in forma segreta cando benint tratados argumentos chi 

cumportant apretzamentu de sas capatzidades morales, curretesa, capatzidades e cumportamentos de sas 

pessones. Sos argumentos de esaminare in sètzida segreta sunt pretzisados in s’òrdine de sa die  de 

s’adunàntzia. 

Cando in sa discussione de unu argumentu in sètzida pùblica siant introduidas valutatziones subra sa 

moralidade, curretesa, capatzidades e cumportamentos de pessonas, su Presidente cùmbidat sos 

Consigeris a la concruire, sena àteros interventos. 

Su Consìgiu, pro more de una proposta motivada a su nessi dae bator consigeris podet 

deliberare, a majoria de votos, su passàgiu in sètzida segreta pro sighire sa dibata. Su Sìndigu, in 

antis de autorizare sa ripresa de sos traballos, disponet chi sas pessones chi non faghent parte de 

su Consìgiu, francu cussas montovadas in su comma chi sighit, nch’essant dae s’àula. 

 

Art. 54 

ADUNÀNTZIAS “ABERTAS” 

 

Cando si presentant cunditziones particulares prevìdidas dae s’istatutu o motivos de importu mannu 

chi pertocanant sa comunidade, su Sìndigu, intesa sa Giunta, podet cunvocare s’adunàntzia “aberta” de 

su Consìgiu comunale, in sa sede sua abituale o fintzas in àteru logu comente prevìdidu dae s’Art. 4 de 

custu regulamentu. 

Custas adunàntzias ant caràtere istraordinàriu e a sas matessis, cun sos Consigeris comunales, podent 

èssere cumbidados Parlametares, rapresentantes de sa Regione, de sa Provìntzia, de àteros Comunes, 

de sos organismos de paretzipatzione popolare e de sos assòtzios sotziales, polìticos e sindacales 

interessados a sos temas de discùtere. 

In custas adunàntzias particulares, su Presidente, garantende sa libertade prena de espressione de sos 

membros de su Consìgiu comunale, cunsentit fintzas sos interventos de sos rapresentantes giai 

muntovados, chi dant su contributu issoro cun opiniones, connoschèntzias, sustegnu e mustranat a su 

Consìgiu comunale sos orientamentos de sos entes e de sas partes sotziales rapresentadas. 

Durrante sas adunàntzias “abertas” de su Consìgiu comunale non podent èssere impreadas deliberatziones 

o leados, finas in lìnea de màssima, impignos de ispesa a càrrigu de su Comune. 

 

Cabu IV  

DISSIPLINA DE SAS ADUNÀNTZIAS 

Art. 55 CUMPORTAMENTU 

DE SOS CONSIGERIS 

In sa discussione de sos argumentos sos Cunsigeris comunales ant totu su diritu de espressare 

apretzamentos, crìticas, rilievos e tzensuras, ma issos devent pertocare ategiamentos, opiniones o 

cumportamentos polìticos- amministrativos. 

Custu diritu est esertzitadu escruende cale si siat riferimentu a sa vida privada e a sas calidades 

personales de ognunu e andat puru cuntènnidu a dae intro de s’educatzione, de sa prudèntzia e de 

su tzivile rispetu. 

No est cunsentidu fàghere imputatzione de intentzione mala, chi podant ofèndere 

s’onorabilidade de pessones, si unu Cunsigeri disturbat s’òrdine, pronuntziat paràulas 

iscunbenientes e ofendet sos printzìpios afirmados in sos commas pretzedentes, su Presidente 

ponet òrdine numenende·lu. 

A pustis de su de duos de richiamos, fatu a su matessi Consigeri in sa matessi sètzida sena chi 

tèngiat contu de sas osservatziones chi li benit fatas, su Presidente li devet impedire de faeddare 

finas a sa concruida de s’afare chi est discussu. 

Si su Consigeri cuntestat sa detzisione, su Consìgiu a pustis de rechesta, sena àteras 

discussiones, detzidit cun votatzione in forma crara a totu. 

Art. 56 

ÒRDINE DE SA DISCUSSIONE 

Sos Consigeris comunales leant a sètzere in s’àul76t5rwq 1 a consiliare cun su grupu de 

apartenèntzia. In ue est rechestu dae a su nessi unu grupu, s’atributzione initziale de sos postos benit 

fata dae su Sìndugu . 

Sos Consigeris partètzipant a sas adunàntzias sètzidos in sos postos assignados e faeddant dae su 

postu issoro abaidende su Presidente e su Consìgiu. 

Sos Consigeris chi cherent faeddare nde faghent rechesta a su Presidente a su comintzu de sa 

dibata o a sa fine de s’interventu de unu collega. 

Devent èssere evitadas sas brigas e sas chistionadas tra Cunsigeris. Si si diant averiguare su 

Presidente devet intervènnere moende·nche sa paràula a totu sos chi ant dadu comintzu a sa 

chistionada, lassende·la a su Consigeri chi deviat faeddare. 

Solo a su Presidente est permissu de firmare chie est chistionende, pro respetu de su regulamentu o de 

su tempus de durada de sos interventos dae isse matessi istabilidos. 

Onni interventu devet pertocare ebbia sa proposta chi s’est discutende. Si nono su Presidente cramat a 

s’òrdine su Consigeri e, in ue su matessi diat sighire a faddare de àteru, li preobit de sighire a faeddare. 

Perunu interventu, cando siat cuntènnidu in su tempus fissadu dae su regulamentu, podet èssere 

firmadu pro lu sighire in sa sètzida imbeniente 

 

Art. 57 

CUMPORTAMENTU DE SU PÙBLICU 

Su pùblicu chi assistit a sas adunàntzias de su Consìgiu devet abarrare in s’ispàtziu riservadu a 

isse, àere unu cumportamentu curretu, si devet mantènnere dae cale si siat manifestatzione de 

assensu o nono dae sas opiniones espressadas dae sos consigeris o dae sas detzisiones chi su 

Consìgiu pigat. 

No est cunsentida s’espositzione de cartellos, istrisciones e s’usu de cale si siat mèdiu chi 

disturbet sas funtziones de su Consìgiu.  

Sos podèrios pro mantènnere s’òrdine tra su pùblicu ispetant ebbia a su Presidente, chi los 

esèrtzitat serbende·si, in ue est netzessàriu, de sos Vìgiles urbanos. Sa fortza pùblica podet 

intrare in s’àula solu su rechesta de su Presidente.  

Si pro neghe de sas pessones chi assistint a s’adunàntzia benit dadu fastìdiu a sos traballos de sa 

matessi o a su pùblicu presente, su Presidente, a pustis de las àere difidadas a boghe a mantènnere unu 

cumportamentu cunforma a cantu istabilidu dae su de unu comma, podet ordinare de si nch’essire dae 

sa sala fintzas chi s’adunàntzia non nch’est acabada. 

Cando in sa sala de sas adunàntzia si presentant disòrdines e resurtant bòidos sos avisos de su 

Presidente, isse lassat su sègiu e decrarat suspesa sa riunione fintzas a cando non torrat a su postu suo. 

Si cando si torrat a comintzare s’adunàntzia sos disòrdines sighint su Presidente la decrarat serrada de 

su totu. Su Consìgiu at a èssere convocadu dae nou, cun sas modalidades istabilidas dae su 

regulamentu, pro nche concruire sos traballos. 

 

Art. 58 

AMMISSIONE DE FUNTZIONARIOS E CONSULENTES IN ÀULA 

 

Su Presidente, pro sas esigèntzias de su Consìgiu, podet cumbidare in sa sala sos funtzionàrios 

comunales pro presentare relatas o pro dare noas e cantu àteru resurtet netzessàriu. 

Podent èssere fintzas cumbidados consulentes, membros tècnicos de sa commissione edilìtzia, e 

professionistas incarrigados de progetatzione e istùdios pro contu de s’Amministratzione 

comunale pro dare illustratziones e crarimentos. Durante sos interventos sa sètzida non benit 

suspesa e si sighit in sa verbalizatzione cunforma a s’art. 58 de custu Regulamentu. 

Fatas sas comunicatziones e rispostu a cale si siat dimanda posta dae su Presidente o dae sos 

Consigeris, sos funtzionàrios, sos membros tècnicos e consulentes beninit lassados andare arreende a 

disponimentu si diat èssere rechestu.  

Cabu V  

 

ÒRDINE DE SOS TRABALLOS  

 

Art. 59 

ÒRDINE DE TRATATZIONE DE SOS ARGUMENTOS 

Su Consìgiu Comunale, a pustis de àere verificadu su nùmeru legale, protzedit a s’esàmene de sos 

argumentos cunforma a s’òrdine de sa die. S’òrdine de tratatzione de sos argumentos podet èssere 

mudadu pro detzisione de su Presidente o si unu Consigeri nde fàghet rechesta, prèdia votatzione in 

forma crara de s’òrganu consiliare.  

Su Consìgiu non podet discùtere nen deliberare subra de argumentos chi non resurtent iscritos 

in s’òrdine de sa die de sa sètzida, francu pro cantu istabilidu dae sos commas imbenientes. 

Su Presidente podet fàghere, durante sa sètzida, comunicatzione chi no ant ligàmenes  cun sos 

argumentos fissados pro sa die, cando pertocant chistiones de importu mannu chi at retzidu in 

cussu mamentu o de sas cales apat àpidu noas a sètzida comintzada. 

 

Art. 60  

DISCUSSIONE - NORMAS GENERALES 

Concruida s’ilustratzione de unu argumentu dae parte de unu relatore, su Presidente dat, in 

s’òrdine, sa paràula a cussos chi ant dimandadu de intervènnere, disponende, pro cantu possìbile, 

chi s’alternent Consigeris chi apartenent a grupos diferentes. Cando, a pustis chi su Presidente at 

cumbidadu sos Cunsigeris a sa discussione, nemos dimandat sa paràula, sa proposta benit posta a 

votatzione. 

In sa tratatzione de su matessi argumentu onni Consigeri Cabu Grupu, o su Consigeri dae su 

matessi incarrigadu de intervènnere pro su grupu, podet faeddare pro duas bias, sa de una pro 

non prus de chimbe minutos e sa de duas pro non prus de tres, pro rispòndere a s’interventu de 

rèplica de su Presidente o de su relatore. 

Sos àteros Consigeris podent intervènnere in sa matessi discussione una borta, pro non prus de 

tres minutos ognunu e sa de duas pro non prus de unu.  

Su Presidente e s’Assessore delegadu pro matèria podent intervènnere in cale si siat mamentu de sa 

discussione pro non prus de deghe minutos ognunu. 

Su Presidente o su relatore rèplicant in forma contzisa a sos interventos, assotziende cussos chi ant 

àpidu su matessi ogetu o motivatzione, in su tempus rechestu dae sa natura issoro e nùmeru. 

Su Presidente, a pustis chi subra de unu argumentu ant faeddadu totu sos consigeris chi nd’ant fatu 

rechesta, fata sa rèplica sua o de su relatore e sas contras rèplicas, decrarat serrada sa discussione. 

Non bi podet èssere prus de una contra rèplica pro consigeri. 

Decrarada serrada sa discussione, sa paràula podet èssere cuntzessa, pro sas decraratziones de 

votu, a unu solu Consigeri pro onni grupu e pro una durada de unu minuti pro ognunu. 

Si unu o prus Consigeris non sunt de acordu cun sa positzione decrarada dae su Cabugrupu, ant 

diritos issos puru a intervènnere, pretzisende sa positzione issoro pro pòdere faeddare. Sos 

interventos issoro devent èssere cuntènnidos intro su lìmite de tempus subra istabilidu. 

Sos tèrmines de tempus prevìdidos dae sos commas pretzedentes sunt dòpios pro sas 

discussiones generales chi pertocant sas lìneas programmàticas de mandadu, de su bilàntziu preventivu, de su 

rendicontu de sa gestione e de sos pianos reguladores generales. 

 

 

Art. 61 

CHESTIONES PREGIUDITZIALES, SUSPENSIVAS E PROTZEDURALES 

Cale si siat Consigeri podet pònnere chestiones pregiuditziales, suspensivas e protzedutales, cunforma a 

sos argumentos tocados in sa sètzida. 

Sa chestione pregiuditziale est cussa cun sa cale si dimandat chi unu datu argumentu non siat discussu e 

podet èssere proposta pro una borta a su comintzu o in su cursu de sa discussione. 

Sa chestione suspensiva est cussa cun sa cale si dimandat chi sa discussione bèngiat ispostada a pustis 

àere averiguadu tzertas iscadèntzias. Est chestione suspensiva finas sa proposta de ispostare s’argumentu, 

pro aprofundimentos, a sa commissione consiliare cumpetente e podet èssere proposta pro una sola borta 

a su comintzu o cun sa discussione in cursu.  

Est chestione protzedurale cussa chi pertocat su Regulamentu, o pro s’òrdine de sos traballos e 

de sas votatziones o àteras protzeduras. Sa chestione protzedurale podet èssere proposta prima 

chi comintzet sa discussione generale. Cumpetet a su Presidente de su Consìgiu pònnere a 

votatzione sa chestione protzedurale.  

In sa discussione chi pertocat sas chistiones suspensivas, pregiuditziales e protzedurales podent leare 

sa paràula, non solu su consigeri proponente ma finas unu consigeri chi siet a favore e unu contra. 

In casu de prus chestiones pregiuditziales o de prus chestiones suspensivas, s’at a fàghere una 

sola discussione, in sa cale podet picare sa paràula, in prus de sos proponentes, un’ùnicu 

consigeri pro grupu. Sos interventos subra sas chestiones pregiuditziales, suspensivas e 

protzedurales non podent superare sos chimbe minutis.  

Sas votatziones de sas chestiones suspensivas, pregiuditziales e protzedurales sunt fatas pro 

artzada de manu e s’aprovatzione est determinada a magioràntzia de sos presentes. 

Sa discussione non podet persighire si no a pustis chi su Consìgiu si siat pronuntziadu subra sas 

chistiones pregiuditziales, suspensivas o protzedurales essidas a pìgiu. 

 

Art. 55  

FATOS PERSONALES 

 

Est “fatu personale” s’èssere giuigadu in su cumportamentu, s’èssere coinvoltu, isballiende, in 

chistiones non beras o s’intèndere atribuidas opiniones chi non currispondent a cussas 

espressadas. Su Consigeri chi dimandat sa paràula pro fatu personale nde devet pretzisare cale 

cumportamentos o frases ant determinadu sas situatziones cunforma a su comma pretzedente. Su 

Presidente de su Consìgiu, si ritenit chi su fatu b’est, cuntzedit sa paràula a su recheridore. Su 

Consigeri cun sas afermatziones suas at bogadu a pìgiu su fatu personale e at sa facultade de 

faeddare pro marcare solu o retificare su significu  

Sos interventos chi pertocant su fatu personale non podent superare sos duos minutos. 

 

Art. 56 

TÈRMINE DE S’ADUNÀNTZIA 

 

Finida sa tratatzione de totu sos argumentos iscritos a s’òrdine de sa die, su Presidente 

decrarat concruida sa riunione. 
 

Cabu V 
PARTETZIPATZIONE DE SU SEGRETÀRIU COMUNALE 

SU VERBALE 

 

Art. 57 

SA PARTETZIPATZIONE DE SU SEGRETÀRIU A S’ADUNÀNTZIA 

 

Su Segretàriu Comunale partètzipat a sas adunàntzias de su Consìgiu e esèrtzitat sas funtziones suas 

dimandende a su Presidente de intervènnere sia pro dare informatziones e crarimentos pro fatzilitare 

s’esàmene de s’argumentu in discussione. 

Su Segretàriu, cumbidadu dae su Presidente, providit a informare su Consìgiu subra su 

funtzionamentu de s’organizatzione comunale. 

 

Art. 58 

SU VERBALE DELL’ADUNÀNTZIA - REDATZIONE E FIRMA 

Su verbale de sas adunàntzias est s’atu pùblicu chi documentat sa volontade espressada, 

cun sas deliberatziones adotadas, dae su Consìgiu Comunale. 

A sa redatzione sua bi pensat, cunforma a cantu istabilidu dae s’istatutu, su Segretàriu Comunale. Su 

verbale est su rendicontu pretzisu de s’andamentu de sa sètzida consiliare e mustrat sos motivos 

printzipales de sas discussiones, su testu integrale de sa parte dispositiva de sa deliberatzione e su 

nùmeru de sos votos a favore, contrarios e astènnidos subra de ogni proposta. Dae isse devet resurtare 

cando sa sètzida est istada fata in forma segreta e si sa votatzione est capitada a iscrutìniu segretu.   

Sos interventos e sas decraratziones chi benint fatas dae sos consigeris in su cursu de sas 

discussiones sunt iscritos in sìntesi esprimende cun craresa meda sos cuntetos espressados da 

ogni relatore. Si sos interessados cherent dimandare s’inserimentu cumpletu de sos interventos 

issoro, issos devent èssere giai dotados de su testu iscritu de s’interventu chi devet èssere 

firmadu e nde devent dare còpia a su Segretàriu Comunale, o a su matessi tempus o a pustis chi 

l’ant lèghidu.  

Su verbale de sa sètzida segreta est fatu a manera chi mustret sa sìntesi de sa discussione, sena 

mustrare sos particulares chi podent dare derramas a sas pessones, francu sos casos in ue si 

devant espressare pro netzessidade sos giudìtzios subra s’operadu issoro. 

Cando siant discussos sos problemas chi pertocant interessos patrimoniales de su Comune, su 

verbale devet èssere cumpiladu in modu de non cumpromìtere sos interesses matessis in raportu 

a àteras pessones. 

PARTE IV 

SAS DELIBERATZIONES 

 

Cabu I 

SAS DELIBERATZIONES 

Art. 59 

VERBALE – DEPÒSITU – RETÌFICA - APROVATZIONE 

Cando unu Consigeri lu dimandat, su Presidente providit a sa lèghida de sa parte de su verbale 

pro sa cale su matessi cheret dimandare sas integratziones. Custas rechestas devent èssere fatas 

proponende, pro iscritu, cantu s’intendet siat inseridu in su verbale. 

In su formulare sas propostas de retìfica, no est ammìtidu abèrrere torra sa discussione de s’argomentu.  

Su Presidente interpellat su Consìgiu pro connòschere si b’at opositziones a sa retìfica proposta. Si 

nemos dimadat de intervènnere, sa proposta est decrarada aprovada..  

Si benint manifestadas contrariedades, podent faeddare unu Consigeri a favore e unu contra sa 

proposta, ognunu pro non prus de unu minuti. 

A pustis de sos interventos, su Presidente ponet a votatzione, pro artzada de manu, sa proposta de 

retìfica.  

De sas propostas de retìficas aprovadas si leat atu in su verbale de s’adunàntzia in cursu e de sa modìica 

si faghet unu richiamu, cun annotatzione in s’oru o in bassu de sa pàgina, in su verbale de s’adunàntzia in 

cursu a su cale si riferit sa retìfica. 

Custas annotatziones sunt autenticadas dae sa firma de su Segretàriu Comunale e giughent 

s’indicatzione de sa die de s’adunàntzia in sa cale sas propostas de retìfica sunt istadas 

aprovadas.  

Sos verbales de sas sètzidas de su Consìgiu Comunale sunt depositados in s’archìviu comunale 

dae su Responsàbile de s’Ufìtziu Segreteria.  

Sos verbales si intendent definitivos si in sas bìndighi dies imbenientes a s’iscadèntzia de sa die de su 

depòsitu perunu consigeri ponet obietziones o rechestas de retìfica. 

Custas rechestas devent èssere fatas proponende cantu si cheret chi siet cantzelladu o inseridu in su 

verbale, sena chi siat ammìtidu torrare in perunu modu in mèritu de s’argomentu.  

In casu de disacordu subra sas propostas de retìfica, detzidit su Consigiu Comunale a magioràntzia de 

votos presentes. 

Art. 60  

FORMA E CONTENUTOS 

S’atu deliberativu adotadu dae su Consìgiu Comunale devet cuntènnere totu sos elementos 

essentziales, netzessàrios pro chi siat vàlidu e eficatze. Totu sos atos devent èssere motivados. 

Subra onni proposta de deliberatzione devet èssere espressadu su parre, in òrdine a sa sola 

regularidade tècnica e contàbile, siat de su responsàbile de su servìtziu interessadu e de su 

resposàbile de ragioneria. Sos parres devent èssere inseridos in sa deliberatzione. Sos àteros 

impignos de ispesa non podent èssere assuntos sena s’atestatzione de sa cobertura finantziària 

dae parte de su responsàbile de su servìtziu finantziàriu. Sena custa atestatzione s’atu est nullu 

de diritu. 

S’istrutòria de sa deliberatzione est fata dae su Segretàriu Comunale su cale controllat chi sos parres siant 

espressados in manera crara, in modu de assicurare a su Consìgiu comunale pro totu sos elementos de 

valutatzione netzessàrios pro assùmere sas detzisiones chi a isse cumpetent. 

Cando su testu de sa deliberatzione propostu, depositadu in sos tèrmines istabilidos dae su 

regulamentu, non benit emendadu durante sos traballos de su Consìgiu, isse benit sotopostu a 

votatzione. 

Cando su testu de sa deliberatzione propostu benit emendadu in su cursu de su dibàtitu, subra sos 

emendamentos si pronùntziat su Segretàriu Comunale pro cantu de sua cumpetèntzia e su testu 

de su dispositivu de s’atu emendadu benit lèghidu a su Consìgiu prima de sa votatzione, paris 

cun su parre espressadu dae su Segretàriu. 

Su coordinamentu tècnicu de s’atu at logu in su cursu de su protzedimentu deliberativu. In sede 

de verbalizatzione podent èssere efetuados, dae su Segretàriu comunale, solu perfetzionamentos 

de caràtere leterale ebbia. 

De totu sos parres obligatòrios de àteros organismos e entes devent èssere riportados su contenutu 

concrusivu e sos estremos in sa parte narrativa de s’atu. 

Si sos parres sunt espressados in sos tèrmines prevìdidos dae su Decretu Legislativu n. 267/2000 o 

dae àteras dispositziones legislativas o regulamentares, si lassant e si cunstatant in s’atu mustrende 

sos estremos de sa rechesta presentada dae su Comune e s’indicatzione de su tempus chi nch’est 

coladu.  

 

Art. 61 APROVATZIONE 

- RÈVOCA - MODÌFICA 

 

Su Consìgiu comunale, aproende·las, cun sas modalidades cunforma a sos artìculos imbenientes, 

adotat sas deliberationes segundu su testu, originàriu o emendadu, cunforma a s’ischema 

propostu in votatzione. 

Su consìgiu comunale, segundu sos printzìpios de s’autotutela, at su podèriu discretzionale de 

provìdere a sa rèvoca, modìfica, integratzione e sostitutzione de sas deliberatziones pròpias, in 

particulare cando si atzertant o si presentant fatos e tzircostàntzias chi non sunt valutados a su 

mamentu de s’adotzione de su provedimentu. In sos provedimentos de su Consìgiu Comunale 

cunforma a su pretzedente comma devet èssere fata espressada mentzione de sa voluntade de 

s’òrganu de revocare, integrare o sostituire sa deliberatzione giai adotada, marchende·nde sos 

estremos. 

In su casu chi sos atos cun sos cales si disponent rèvocas, modìficas, integratziones o 

sostitutziones de pretzedentes deliberatziones esecutivas cumportent, pro more de sas 

positziones in su pestantu chi si sunt formadas o chi sunt istadas achisidas, a dannu de àteros, sos 

atos matessis previdint formas diretas a dissiplinare sos relativos raportos. 

 

Capo II 

SAS VOTATZIONES 

 

Art. 62  

MODALIDADES GENERALES 

 

S’espressione de su votu de sos consigeris comunales est efetuada, de norma, in forma crara. 

Sas votatziones in forma crara benint fatas cun sas modalidades cunforma a sos artìculos 63 e 64. 

Sas votatziones in forma segreta sunt fatas cando siant prescritas in manera pretzisa dae sa lege o 

dae s’istatutu e in sos casos in sos cales su Consìgiu devet espressare, cun su votu, 

s’apretzamentu e sa valutatzione de sas calidades e de sos cumportamentos de pessones. 

Non si podet protzèdere a votatziones de ballotàgiu, francu chi sa lege mustret àteru. 

Sa votatzione non podet àere logu si a su mamentu de sa matessi sos Consigeris non sunt presentes in 

su nùmeru netzessàriu pro rèndere legale s’adunàntzia e, in sos casos prevìdidos dae sa lege, dae 

s’istatutu e dae custu regulamentu, pro sa legitimidade de sa votatzione. 

Subra de onni argomentu s’òrdine de sa votatzione est istabilidu comente sighit: 

sa votatzione subra sa chistione pregiuditziale si faghet in antis de comintzare sa tratatzione de 

s’argumentu; 

sas propostas de emendamentu si votant in s’òrdine sighente 

emendamentos sopressivos; 

emendamentos modificativos; 

emendamentos agiuntivos; 

pro sos provedimentos cumpostos de partes medas, commas o artìculos, cando a su nessi unu tertzu de sos 
Consigeris ant rechestu chi siant votados pro divisione, sa votatione benit fata subra onni parte dae sa cale 
siat istada dimandada sa suddivisione, in s’òrdine in sas cales partes matessis costituint s’ischema de atu 
deliberativu; 
Sos provedimentos pro sos cales siant istados aprovados emendamentos o modìficas benint a sa fine 

votados in su testu definitivu, chi resurtat dae s’ischema originàriu modificadu in conformidade a 

cantu in pretzedèntzia detzisu. 

Onni proposta de deliberatzione cumportat una distinta votatzione. 

Pro sos regulamentos e sos bilàntzios sas votatziones benint fatas cun sas modalidades sighidas: 

pro sos regulamentos su Presidente cùmbidat sos consigeris a fàghere connòschere subra cales 

artìculos issos presentant propostas de modìfica e/o supressione, formuladas pro iscritu, 

discussas e votadas custas propostas, su testu definitivu de su regulamentu benit postu in 

votatzione, in forma crara; 

pro sos bilàntzios, fata sa discussione generale, benint postos a votatzione, paris, su bilàntziu 

annuale acumpangiadu dae sa relatzione generale previsionale e programmàtica e de su bilàntziu 

pluriennale e sas àteras determinatziones cumpresas in s’ischema de delieratzione propostu dae 

sa Giunta, cun sas modificatziones, siat a su bilàntziu chi a sa deliberatzione, a pustis de 

s’aprovatzione preliminare de variatziones eventuales. 

Cando est comintzada sa votatzione, no est prus cunsentidu a perunu de fàghere interventos, 

fintzas de sa proclamatzione de sos resurtados. Sunt cunsentidos solu richiamos curtzos meda a 

sas dispositziones de s’istatutu e de su regulamentu chi pertocant sas modalidades de sas 

votatzione in cursu. 

Art. 63 

VOTATZIONE IN FORMA CRARA. 

In sas votatziones in forma crara sos consigeris votant pro artzada de manu. 

Su Presidente ponet a sos votos su provedimentu propostu, invitende in antis a votare cussos chi sunt a 

favore, a pustis su chi no lu sunt e a sa fine sos chi non cherent votare ne a favore nen contra.  

Controlladu s’èsitu de sa votatzione cun sa cullaboratzione de su Segretàriu comunale, su Presidente 

procramat su resurtadu. 

Sa votatzione est sugeta a una controproa, si custa benit dimandada finas dae unu consigeri, ma solu a pustis chi 

benit fata. 

Sos Consigeris chi votant contra sa delìera o non bi votant pròpiu e chi cherent chi sa positzione 

issoro resurtet a verbale, lu devent decrarare in antis o deretu a poi chi s’est espressadu su votu o chi 

non s’est pròpiu dadu. 

 

Art. 64 

VOTATZIONE PRO S’APELLU NOMINALE 

 

A sa votatzione pro apellu nominale si protzedit cando est preiscrita dae sa lege o dae s’istatutu o 

si siet pronuntziadu su Consìgiu, subra de proposta de su Presidente o de a su nessi unu cuintu de 

sos consigeris. 

Su Presidente pretzisat a su Consìgiu su significu de su “eja”, a favore de sa delìbera proposta, e de 

su “no” contràriu a sa matessi. 

Su Segretàriu comunale efetuat s’apellu, a su cale sos consigeris votende a boghe arta e su 

resurtadu de sas votatziones est leadu in càrrigu e riconnotu dae su Presidente, cun s’astitèntzia de 

sos iscrutadores e de su Segretàriu puru. 

Su votu espressadu de onni Consigeri in sas votatziones pro apellu nominale est postu a verbale. 

Art. 65 

VOTATZIONES SEGRETAS 

 

Sa votatzione mediante iscrutìniu segretu benit fata, cunforma sos casos, a mèdiu de ischedas. In 

sas votatziones a mèdiu de ischedas si protzedit comente sighit: 

sas ischedas sunt predispostas dae sa segreteria comunale, in biancu, uguales de colore e formadu, sena marcos 

de reconnoschimentu e munidas de su timbru comunale; 

onni consigeri iscriet in s’ischeda sos nùmenes de cussos chi cheret elègere, in su nùmeru indicadu 

in s’ischema de delìbera mustradu a su Consìgiu. 

3. sos nominativos iscritos in s’ischeda in prus a su nùmeru prevìdidu si cunsiderant comente 

no iscritos, initziende, in s’òrdine de iscrituratzione, dae su primu in etzedèntzia. 

4. Cando sa lege, sos istatutos o sos regulamentos istabilint chi tra sos nominandos bi devet 

èssere una rapresentàntzia predeterminada de sa magioràntzia e de sa minoràntzia e non siant 

pretzisadas in manera crara sas normas chi dissiplinant s’eletzione, su Presidente istabilit sas 

modalidades de sa votatzione in modu de assicurare custas rapresentàntzias. Onni Consigeri 

podet èssere cumbidadu a votare unu nùmene ebbia o unu nùmeru limitadu de nominativos, 

arreende eletos cussos chi pigant su nùmeru prus artu de votos. 

5. Sos chi votant ischeda bianca sunt contados comente votantes. 

6. Sos Consigeris chi non bi votant lu devent comunicare a su presidente pro nde leare atu verbale. 

7. Concruida sa votatzione su Presidente, cun s’assistèntzia de sos iscutadores e de su Segretàriu, 

protzedit a s’ispòlliu de sas ischedas, a contare sos votos e comunicat a su Consìgiu su resurtadu, 

procramende cussos chi sunt istados eletos. 

8. Concruida sa votatzione su Presidente, cun s’assistèntzia de sos iscrutadores e de su Segretàriu, 

protzedit a contare sos votos e comunicat a su Consìgiu su resurtadu. 

9. Su nùmeru de sas ischedas bòidas devent currispòndere a su nùmeru de sos consigeris votantes, 

costituidu dae sos consigeris presentes sena sos chi ant decraradu de non chèrrere votare. 

10. In casu de irregularidade e cando su nùmeru de sos votos vàlidos resurtet diversu dae cussu de 

sos votantes, su Presidente annullat sa votatzione e nde disponet sa ripetitzione deretu. 

11. Su caràtere “segretu” de sa votatzione devet resurtare dae su verbale in su cale si devet dare 

atu chi sas operatziones de iscrutìniu sunt istadas fatas cun sa partetzipatzione de sos Consigeris 

iscrutadores.  

12. Sas ischedas benint poi distruidas a sa fine de sa sètzida consiliare. 

Art. 66 

ÈSITU DE SAS VOTATZIONES 

 

Francu chi pro sos provedimentos, cunforma a cantu prevìdidu dae sas leges o dae s’Istatutu, pro sos 

cales si pedit unu “quorum” ispetziale de magioràntzia de votos, onni deliberatzione de su Consìgiu 

comunale si intendet aprovada cando apat otènnidu su votu favorevole de sa magioràntzia de sos 

votantes, cheret nàrrere unu nùmeru de sos votos a favore paris a su nessi a sa metade prus unu de 

sos votantes. Si su nùmeru de sos votantes est dìspari, sa magioràntzia assoluta est dada dae unu 

nùmeru de votos favorevoles chi, radopiadu, dat unu nùmeru prus mannu de una unidade a su 

totale de sos votantes. 

Sos Consigeris chi s’astenent dae su votu si contant in su nùmeru netzessàriu a rèndere legale 

s’adunàntzia, ma no in su nùmeru de sos votantes. 

Sas ischedas biancas e nullas si contant pro determinare sa magioràntzia de sos votantes.. 

In casu de paridade de votos sa proposta no est aprovada. Sa votatzione andada male pro sa 

paridade de votos non cumprit s’argumentu chi fiat postu in s’òrdine de sas discussiones de sa 

die e duncas non serrat sas possibilidades de torrare a votare in sa matessi sètzida. 

Francu sos casos particolares prevìdidos dae sa lege o dae s’istatutu, una dliberatzione no 

aprovada a sa de duas votatziones o respinta a sa de una non podet, in sa matessi adunàntzia, 

èssere galu ogetu de discussione e de votatzione, podet èssere torrada a presentare a su Consìgiu 

solu in una adunàntzia imbeninte. 

 A pustis àere comunicadu s’èsitu de sa votatzione su Presidente concruet s’interventu suo cun sa 

fòrmula “su Consìgiu at aprovadu” o “su Consìgiu no at aprovadu”. 

In su verbale benit indicadu in manera pretzisa su nùmeru de sos votos favorevoles e contràrios a sa 

proposta e cussu de sos chi si sunt astènnidos. In sas votatziones cun ischedas benit inditadu su 

nùmeru de sos votos otènnidu dae onni nominativu, cumpresos sos non elèghidos. 

 

Art. 67 

DELIBERATZIONI DERETU ESEGUÌBILES 

 

In su casu de urgèntzia sas deliberatziones de su Consìgiu Comunale podent èssere decraradas 

deretu eseguìbiles cun votu espressadu dae sa magioràntzia  de sos cumponentes, cunforma a 

s’’art. 134, comma 4, de su Decretu Legislativu n. 267/2000. 

Sa decraratzione de immediada eseguibilidade benit fata a pustis de s’aprovatzione de sa 

deliberatzione, cun votatzione separada, espressada in forma crara. 

 

 

 

 

Parte V 

DISPOSITZIONES FINALES 

Art. 68 INTRADA 

IN VIGORE 

 

Custu regulamentu at a intrare in vigore a pustis chi at a divènnere esecutàbile sa deliberatzione cun sa 

cale est istadu aprovadu. 

A pustis s’esecutividade de sa deliberatzione su regulamentu est publicadu in s’albu comunale pro àteras 

bìndighi dies. 

Sostituit e abrogat sas regulamentatziones pretzedentes, chi dissiplinaiant su funtzionamentu de su 

Consìgiu comunale. 

Art. 69 

DIFUSIONE 

Còpia de su presente regulamentu est imbiada dae su Sìndigu a sos Consigeris Comunales in càrriga. 

Còpias de su regulamentu devent èssere depositadas in sa sala de sas adunàntzias de su Consìgiu 

comunale, durante sas riuniones, a disponimentu de sos consigeris. 

Còpia de su regulamentu est imbiada, dae su Sindìgu eletu dae pagu, a sos Consigeris eletos como-

como, a pustis sa procramatzione de sas eletziones. 

 
 

Atividade finantziada cun sos fundos de sa L. 482/99 e acumprida dae  s’operadora Immacolata Salis  de s’Isportellu linguìsticu de Putumajore. Progetu Limba e 
Identidade Annualidade 2024 

